
ᐱᓇᓱᑦᑕᕕᓂᕐᓂᒃ ᑐᓴᕐᑎᓯᒍᑎᒃ 

ᔫᓂᒥᑦ ᓯᑦᑎᒻᐱᕆᒧᑦ 2021 
 

ᑐᕌᒐᖏᑦ ᑲᒪᒋᔭᑦᓴᔭᖏᓪᓗ: 

- ᐃᓄᓐᓂᑦ ᐆᒪᔪᕐᓂᐊᓂᕐᒧᑦ, ᐃᖃᓪᓕᐊᓂᕐᒧᑦ ᒥᑭᒋᐊᕐᓂᐊᓂᕐᒧᓗ ᓴᐳᑦᔨᒍᑎᒃ: ᐃᓘᓐᓈᓄᓕᖓ`ᒧᓂᑦ ᐊᐅᓚᑦᓯᓂᖅ, 

ᐱᓪᓗᑯᒋᐊᓕᑎᒍᕐᑐᓂᑦ ᐃᑲᔪᕐᓯᒍᑎᒃ ᓄᓇᓕᓐᓂ ᐱᓇᓱᑦᑕᐅᔪᓂᑦ ᐊᐅᓚᑕᐅᓂᖓᓂᓗ ᓄᓇᓕᓕᒫᓄᓕᖓᔪᖅ 

ᐱᓇᓱᑦᑕᐅᔪᖅ; 

- ᐆᒪᔪᐃᑦ ᐱᓇᓱᑦᑎᖏᑦ: ᐆᒪᔪᓕᕆᓂᖅ ᓄᓇᒥᑦᑐᓂᑦ ᐃᒪᕐᐱᒥᑦᑐᓂᓗ; 

- ᐊᕙᑎᓕᕆᓂᖅ: ᐱᓪᓗᑯᒋᐊᓕᑎᒍᕐᑐᓂᑦ ᐃᑲᔪᕐᓯᒍᑎᒃ ᐅᑭᐅᕐᑕᑐᒥ ᓄᓇᓕᖏᓐᓂᑦ, ᐊᕙᑎᓕᕆᓂᕐᑎᒍᑦ, ᖃᐅᔨᓴᕐᓂᖅ, 

ᓯᓚᐅᑉ ᐊᓯᑦᔨᐸᓪᓕᐊᓂᖓ ᐊᒻᒪᓗ ᐊᕙᑎᓕᕆᓂᕐᒧᓕᖓᔪᓂᑦ ᐱᓇᓱᑦᑕᐅᔪᓂᑦ; 

- ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓀᓂᖅ: ᐱᓪᓗᑯᒋᐊᓕᑎᒍᑦ ᐃᑲᔪᕐᓯᓂᖅ ᐅᑭᐅᕐᑕᑐᒥ ᓄᓇᓕᖏᓐᓂᑦ 

ᓄᓇᓕᓕᒫᓄᓕᖓᔪᓂᓗ ᐸᕐᓀᓂᕐᒥᒃ; 

- ᑯᐯᒃ ᓄᓇᖁᑎᖓᓂ ᒥᕐᖑᐃᓯᕐᕕᓕᐅᕐᓃᑦ ᐊᐅᓚᑕᐅᓂᖏᓪᓗ. 

 

 

1. ᐃᓄᓐᓂᑦ ᐆᒪᔪᕐᓂᐊᑎᓂᑦ, ᐃᖃᓪᓕᐊᑎᓂᑦ ᒥᑭᒋᐊᕐᓂᐊᑎᓂᓗ ᐃᑲᔪᕐᓯᒍᑎᒃ ᐱᓇᓱᑦᑕᐅᔪᖅ 
 

 ᓈᓂᖓᓂ ᔪᓓ, ᑐᖓᓕᖏᑦ ᐆᒪᔪᕐᓂᐊᑎᓂᑦ ᐃᑲᔪᕐᓯᒍᑏᑦ ᑮᓇᐅᔭᖁᑎᖏᓐᓄᑦ ᐊᑭᓕᕐᑕᐅᓂᕐᖁᑦ ᓄᓇᓖᑦ 

2021ᒧᓕᖓᔪᓂᑦ ᑲᑎᑦᓱᑎᑦ $3,362,189ᓂᑦ ᓄᓇᓕᐅᑉ ᐆᒪᔪᕐᓂᐊᑎᓂᑦ ᐃᑲᔪᕐᓯᒍᑎᖏᑦᑕ 

ᑮᓇᐅᔭᒃᑯᕕᖏᓐᓅᑕᐅᓐᓂᖁᑦ; 

 ᓄᑖᖅ ᐳᕕᕐᓂᑐᒥ ᐆᒪᔪᕐᓂᐊᑎᓄᑦ ᐃᑲᔪᕐᓯᒍᑎᒃ ᐅᒥᐊᑦᓴᖓ ᐱᔭᕆᕐᑕᐅᓯᒪᒋᐊᓕᒃ ᐅᑦᑐᐱᕆᒥ ᐅᐱᕐᖓᓴᐅᓛᕐᑐᒥ 

ᓄᓇᓕᒻᒧᓛᕐᑎᓗᒍ; 

 ᐆᒪᔪᕐᓂᐊᑎᓂᑦ ᐃᑲᔪᕐᓯᒍᑎᓕᕆᕕᒃ ᓄᓇᕕᓕᒫᒧᓕᖓᔪᓂ ᐱᓇᓱᑦᑎᖓ ᑐᑭᓯᒪᑎᑦᓯᖃᑦᑕᖁᖅ ᓄᓇᓕᓐᓂᑦ 

ᖃᓄᐃᓗᕆᐊᖃᕐᒪᖔᑕ ᖃᐅᔨᑎᑦᓯᓱᓂ ᓱᒃᑯᓯᒪᔪᕐᓂᐊᑕᐅᒍᑎᑦᓴᖏᓐᓄᑦ ᐸᕐᓀᑕᐅᒍᑎᑦᓴᖏᓐᓄᓗ 

ᓄᑕᐅᓯᓕᕐᑕᐅᒍᑎᑦᓴᖏᓐᓂᑦ ᐊᑦᑕᓀᑦᑐᓯᐊᓂᐊᕐᒪᑕ ᐱᐅᒡᒍᑎᖏᑦ ᐅᑭᐅᖅ ᐱᒋᐊᕐᖃᒥᐅᓕᕐᑎᓗᒍ 

ᐱᔭᕆᕐᓯᒪᖁᓗᒋᑦ; 

 ᐱᓪᓗᑯᒋᐊᓕᑎᒍᕐᑐᓂᑦ ᐃᑲᔪᕐᓯᔭᐅᖃᑦᑕᖁᑦ ᑰᑦᔪᐊᕌᐱᒃ ᑲᖏᕐᓱᐊᓗᑦᔪᐊᓗ ᐸᕐᓀᑕᐅᒍᑎᖏᓐᓂᑦ ᐅᒥᐊᕐᔪᐊᑯᕐᑐᐃᑦ 

ᓄᓇᒧᕐᑕᐅᕕᖏᑦᑕ ᐃᓂᖏᑦ ᐱᓇᓱᑦᑕᐅᓂᑦᓴᖏᓐᓄᑦ; 

 ᐅᒥᐅᔭᕐᒥ ᐆᒪᔪᕐᓂᐊᑎᓂᑦ ᐃᑲᔪᕐᓯᒍᑎᖏᑦ ᓄᓇᓕᐅᑉ ᖁᐊᖃᐅᑎᖓᓂᒃ ᓴᓇᔭᐅᓚᐅᔪᑦ ᐱᔭᕆᕐᓯᒪᓕᕐᑐᖅ, 

ᐱᓇᓱᖃᑎᖃᕐᓱᑎᑦ ᓄᓇᓕᐊᕈᕐᓂ ᓇᐅᓕᒫᓄᓕᖓᔪᓂᑦ ᐱᒍᑦᔨᕕᖓᓗ; 

 ᖃᓄᐃᒻᒪᖔᑕ ᖃᐅᔨᓴᕐᑕᐅᓛᓕᕐᒥᔪᑦ ᓄᓇᓖᑦ ᖁᐊᖃᐅᑎᖏᑦ ᐅᑭᐊᖑᒪᖓᔪᒥ ᐊᐅᓪᓚᑲᑦᑕᕈᓐᓇᐸᑕ ᓄᓇᓕᓐᓄᑦ; 

 ᓄᓇᕕᒻᒥ ᓄᓇᓕᓐᓂ ᑎᒍᒥᐊᒉᑦ ᓈᓚᐅᑏᑦ ᐱᓇᓱᑦᑕᐅᓂᖓ: 

- ᐅᖄᓚᐅᑎᒃᑯᑦ ᑲᑎᖕᖓᖃᑎᐅᓐᓂᖁᑦ ᑲᖏᕐᓱᐊᓗᑦᔪᐊᖅ, ᑕᓯᐅᔭᖅ, ᐊᐅᐸᓗᒃ, ᑲᖏᕐᓱᒃ, ᖁᐊᕐᑕᖅ, ᐃᕗᔨᕕᒃ, 

ᐃᓄᒃᔪᐊᒃ, ᐅᒥᐅᔭᖅ ᑰᑦᔪᐊᕌᐱᓪᓗ. 

- ᖃᓄᐃᓕᖓᒋᐊᖃᕐᓂᖏᑦ ᐱᔭᕆᕐᑕᐅᓂᕐᖁᑦ ᐊᒻᒪᓗ ᓇᐅᓕᒫᓄᑦ ᐊᑭᑭᓐᓂᐹᕐᓯᐅᒍᑎᒥᒃ ᑌᔭᐅᒍᓯᓕᒻᒥᒃ 

“ᖃᓄᐃᓕᖓᓂᑦᓴᖏᓐᓂᑦ ᓴᓇᓂᖅ, ᐱᖁᑎᒋᒋᐊᓕᖏᑦ, ᐊᕐᕿᓱᕐᑕᐅᓂᑦᓴᖏᑦ ᓱᒃᑯᓯᒪᔪᕐᓂᐊᑕᐅᒍᑎᑦᓴᖏᓪᓗ 

ᓄᓇᒥᒃ ᑎᒍᒥᐊᒐᕐᓂᑦ ᓈᓚᐅᑎᓂᑦ ᐊᒻᒪᓗ ᐊᑐᕐᑎᐅᑉ ᐱᖁᑎᒋᒋᐊᓕᖏᑦ” ᓄᐃᑕᐅᓐᓂᖁᖅ ᒣ 13ᖑᑎᓪᓗᒍ; 

ᓲᑭᐊᖑᒐᓗᐊᖅ ᐊᑭᑭᓐᓂᐹᕐᓯᐅᕈᑎᓂ ᐱᓪᓗᑯᒋᐊᓕᑎᒍᕐᑐᓂᑦ ᐱᖁᔭᓂᓗ ᐊᓪᓚᓯᒪᔪᓂᑦ ᑎᑭᐅᑎᔭᐅᓐᓂᖏᓪᓚᑦ: 

ᐱᓇᓱᑦᑎᒋᔭᐅᓚᐅᕐᑐᑐᑦ ᕿᒥᕐᕈᒋᐊᓪᓛᖁᑦ ᐱᓪᓗᑯᒋᐊᓕᑎᒍᕐᑐᓂᑦ ᑭᖕᖑᒪᒋᔭᐅᔪᓂᑦ ᓄᑖᒥᓗ 

ᐊᑭᑭᓐᓂᐹᕐᓯᐅᕈᑎᒥᒃ ᓄᐃᑦᓯᓛᕐᓱᑎᑦ ᓯᑦᑎᒻᐱᕆᒥ ᐱᐅᒡᒍᑎᖏᑦ ᐃᓪᓗᒪᕆᑦᓴᖏᓪᓗ ᑎᑭᑎᑕᐅᕐᖄᕋᔭᕐᑎᓗᒋᑦ 

ᓯᕗᓪᓕᐹᒥ ᐅᒥᐊᕐᔪᐊᒥ ᑎᑭᒐᔭᕐᑐᒥᒃ ᐊᕐᕌᒍᓛᕐᑐᒥ. 

 ᖁᑭᐅᑎᓂᑦ ᐊᓪᓚᓯᒪᒍᑎᖃᕐᓂᓄᑦ ᐊᒻᒪᓗ ᑲᓇᑕᒥ ᖁᑭᐅᑎᓄᑦ ᐊᑦᑕᓀᑦᑐᒥᒋᐊᖃᕐᓂᒥᒃ ᐃᓕᓐᓂᐊᑎᑦᓯᓃᑦ 

ᐱᒋᐊᓛᕐᑐᑦ ᐅᑭᐊᒥ ᐃᑲᔪᕐᓯᔭᐅᓗᑎᑦ ᓄᓇᕕᒻᒥ ᐳᓖᓯᓕᕆᔨᒃᑯᖏᓐᓄᑦ. 
 

2. ᐆᒪᔪᐃᑦ ᓴᐳᒻᒥᔨᖏᑦ 
 

 ᐊᐅᒡᒍᓯᐅᑉ ᓈᓂᖓᓂ ᐆᒪᔪᐃᑦ ᓴᐳᒻᒥᔨᖏᑦ 675ᓂᑦ ᐅᓪᓗᓂᑦ ᖃᐅᔨᓴᕆᐊᖃᑦᑕᓂᕐᖁᑦ ᑕᒡᒐᓂ ᐊᕐᕌᒍᕐᒥ ᐊᒻᒪᓗ 7ᓂᑦ 

ᐅᓪᓗᓂᑦ ᐊᓯᐅᒪᔪᓂᑦ ᐁᔭᐅᒋᐊᓕᓐᓂᓗ ᐃᑲᔪᕐᓯᔪᕕᓂᐅᑦᓱᑎᑦ; 

 ᐱᓇᓱᐊᕈᓯᑕᒫᒥ ᐅᖄᓚᐅᑎᒃᑯᑦ ᑲᑎᖕᖓᓂᐅᓲᑦ ᑯᐯᒃᑯᑦ ᐆᒪᔪᓕᕆᔨᖏᓪᓗ ᐃᓚᐅᒻᒥᑎᓪᓗᒋᑦ ᑲᓇᑕᒥ ᐃᒪᕐᐱᓕᕆᔨᒃᑯᑦ 

ᑭᒡᒐᑐᕐᑎᖏᑦ ᐆᒪᔪᐃᑦ ᓴᐳᒻᒥᔨᓕᒫᖏᓪᓗ ᑲᔪᓯᕗᑦ; 

 ᑭᓯᑕᐅᒪᒍᑎᖏᑦ ᕿᓚᓗᒉᑦ ᑕᑯᔭᕕᓃᑦ ᕿᓚᓗᒐᕐᑕᕕᓃᓗ ᐃᑉᐱᒋᐅᒻᒥᑎᓪᓗᒋᑦ ᐆᒪᔪᕐᓂᐊᑕᐅᓲᑦ ᖃᐅᑕᒫᑦ, 

ᑲᔪᓯᔭᐅᕗᑦ ᐆᒪᔪᐃᑦ ᓴᐳᒻᒥᔨᖏᓐᓄᑦ; 

 ᑯᐯᒃᑯᑦ ᐆᒪᔪᓕᕆᔨᖏᑦ ᓄᓇᓕᐊᕐᓯᒪᓐᓂᖁᑦ ᐃᓚᖃᕐᓱᑎᑦ ᐆᒪᔪᓕᕆᔨᓂᑦ ᑰᑦᔪᐊᒥ, ᑲᖏᕐᓱᐊᓗᑦᔪᐊᒥ, ᑲᖏᕐᓱᒥ, 

ᓴᓪᓗᓂ, ᐅᒥᐅᔭᒥ ᑰᑦᔪᐊᕌᐱᒻᒥᓗ; ᓄᓇᓕᐊᕐᓯᒪᓂᒋᐊᓪᓚᓭᑦ ᐊᑐᐃᓐᓇᕈᕐᑎᑕᐅᕗᑦ ᐃᓚᖃᕐᓗᑎᑦ ᑯᐯᒃᑯᑦ 

ᐆᒪᔪᓕᕆᔨᖏᓐᓂᑦ ᐊᒻᒪᓗ ᑲᓇᑕᒥ ᐃᒪᕐᐱᓕᕆᔨᒃᑯᓂᑦ; 

 ᐊᒥᓱᒐᓚᓐᓄᑦ ᑎᑭᑕᐅᒪᕗᑦ ᐅᓐᓂᓗᒍᑎᓄᑦ ᓄᓇᓕᓐᓂ ᐃᓚᐅᔫᖕᖏᑐᐃᑦ ᐃᕐᖃᓴᖃᑦᑕᓂᖏᓐᓄᑦ ᐆᒪᔪᓕᕆᔩᓗ 

ᐃᑉᐱᒋᔭᖃᖃᑦᑕᓱᑎᑦ ᖃᐅᔨᒋᐊᕐᓱᑎᓗ ᐃᖃᓪᓕᐊᕈᓐᓇᐅᑎᖏᓐᓂᑦ. ᐊᒥᓱᕕᑦᓱᑎᑦ ᑐᓴᕐᑎᓯᒍᑎᐅᓯᒪᕗᑦ ᖁᓕᒥᒎᓖᑦ 

ᖃᖓᑦᑕᔫᓛᕃᓗ ᓇᒻᒥᓂᕆᔭᐅᔪᑦ ᐃᕐᖃᓴᖃᑦᑕᑎᓪᓗᒋᑦ. ᐊᓪᓚᑕᐅᒍᑎᐅᓯᒪᓕᕐᖁᑦ ᖃᐅᔨᓴᕐᑕᐅᓱᑎᓗ ᑯᐯᒃᑯᑦ 

ᐆᒪᔪᓕᕆᔨᖏᓐᓄᑦ; 

 ᐃᑲᔪᕐᓯᓂᕐᖁᑦ ᑲᓇᑕᒥ ᐃᒪᕐᐱᓕᕆᔨᒃᑯᑦ ᖃᐅᔨᓴᕐᑎᖏᓐᓂᑦ ᕿᓚᓗᒐᕐᓂᑦ ᖃᐅᔨᓴᕐᑎᓗᒋᑦ ᑕᓯᐅᔭᕐᔪᐊᒥ ᐃᓚᐅᓐᓂᖁᑦ 

ᐆᒪᔪᓕᕆᔨᖏᑦ ᐃᓄᒃᔪᐊᒃ, ᐅᒥᐅᔭᖅ ᑰᑦᔪᐊᕌᐱᓪᓗ; 

 ᐃᓚᒋᔭᐅᑎᓪᓗᒍ ᓄᓇᕕᒻᒥ ᓄᓇᖃᕐᖄᓯᒪᔪᐃᑦ ᐃᑉᐱᒍᓱᑦᑎᖏᓐᓄᑦ ᐱᒋᐊᕐᑎᑕᐅᒪᔪᒧᑦ, ᐆᒪᔪᐃᑦ ᓴᐳᒻᒥᔨᖏᑦ 

ᐊᓪᓚᓯᒪᔪᓕᐅᖃᑦᑕᖏᓐᓇᖁᑦ ᑐᓴᕐᑎᓯᑦᓱᑎᓗ ᑕᑯᔭᕕᓂᕐᒥᓂᒃ ᐊᕙᑎᒥᒃ ᐊᒻᒪᓗ ᓯ ᓚᐅᑉ 

ᐊᓯᑦᔨᐸᓪᓕᐊᓂᖓᓄᓕᖓᒧᓂᑦ ᓄᓇᒥ; 

 ᑲᑎᖕᖓᖃᑎᐅᓐᓂᖁᑦ ᑕᕐᕿᑕᒫᒥ ᑲᑎᖕᖓᓂᐅᓲᓄᑦ ᑫᐊᔨ/ᑲᓇᑕᒥ ᐃᒪᕐᐱᓕᕆᔨᖏᑦ ᑲᑎᖕᖓᔨᖏᓪᓗ; 

 ᖃᓂᒪᓐᓇᖅ ᑯᕕᑦ 19 ᖃᓄᐃᓕᖓᒍᑎᑦᓴᓕᐊᕕᓃᑦ ᒪᓕᑦᑕᐅᕗᑦ ᐆᒪᔪᓕᕆᔨᓕᒫᓄᑦ; 

 ᐆᒪᔪᓂᑦ ᓴᐳᒻᒥᔨᑦᓴᒥᒃ ᐱᓇᓱᑦᑎᓴᕐᓯᐅᖏᓐᓇᖁᑦ ᖁᐊᕐᑕᒥ. 
 

3. ᐊᕙᑎᓕᕆᓂᖅ 
 

ᓴᓂᓂᑦ ᐃᒋᑦᑕᑯᓕᕆᓃᑦ  

 ᓄᓇᕕᒻᒥ ᓴᓃᑦ ᐊᐅᓚᑕᐅᓂᑦᓴᖏᓐᓄᑦ ᐸᕐᓀᕈᑎᒃ 2021-2027ᒧᓕᖓᔪᑦ: ᕿᒥᕐᕈᒋᐊᓪᓛᑕᐅᒋᕐᓯᒪᓕᕐᖁᖅ 

ᐊᓪᓚᓯᒪᔪᖁᑎᖏᓪᓗ ᐊᐅᓪᓚᑎᑕᐅᒪᓕᕐᓱᑎᑦ ᐊᖏᕐᑕᐅᔪᑦᓴᐅᓗᑎᑦ Recyc- Québec-ᑯᓄᑦ; 
 

 ᑲᑎᖕᖓᓂᖓᓄᑦ 9ᒋᓕᕐᑕᖓᓄᑦ ᑲᑎᖕᖓᖃᑎᐅᓐᓂᖁᑦ ᓄᓇᕕᒻᒥ ᓴᓂᓂᑦ ᐃᒋᑦᑕᑯᓕᕆᓂᕐᒧᑦ ᑲᑎᖕᖓᔨᖏᓐᓄᑦ ᔫᓂᒥ, 

ᑐᑭᒧᐊᒍᑎᒥᓗᐊᖕᖑᐊᑐᕕᓃᑦ ᓄᓇᕕᒻᒥ ᓴᓃᑦ ᐃᒋᑦᑕᑯᐃᑦ ᐊᐅᓚᑕᐅᒍᑎᑦᓴᖏᑦ 2021-2027ᒧᓕᖓᔪᑦ, 

ᑲᔪᓯᓕᕐᑎᑕᐅᓂᑦᓴᖏᑦ ᐊᑦᔨᒋᖕᖏᑐᑦ ᐊᑐᕆᐊᓪᓚᕈᓐᓇᑐᓕᐅᕈᑎᑦᓭᑦ ᐱᓇᓱᑦᑕᐅᓂᖓ ᓄᓇᖁᑎᖓᓂ ᐊᒻᒪᓗ 

ᐱᓀᓗᑕᐅᓲᖅ ᐊᑦᔨᒋᖕᖏᑐᓂᑦ ᐃᑲᔪᕐᓯᒍᑎᐅᒍᓐᓇᑐᓂᑦ ᑮᓇᐅᔭᓂᑦ ᐊᑐᐃᓐᓇᖃᖕᖏᓂᕐᒧᑦ ᓴᓃᑦ ᐃᒋᑦᑕᑯᐃᑉ 

ᑲᒪᒋᔭᐅᒍᑎᑦᓴᖏᓐᓂᑦ ᑕᒪᒋᓐᓂ ᑲᕙᒪᑐᖃᒃᑯᓂ ᑯᐯᒃᓗ ᑲᕙᒪᒃᑯᖏᓐᓂ; 

 ᐊᐅᓚᑕᐅᓂᖏᑦ ᐃᒋᑦᑕᑯᐃᑦ ᓱᒃᑯᓇᕐᑐᑕᓖᑦ ᓄᐊᑕᐅᒪᔪᑦ ᓴᓗᒻᒪᓴᕐᑕᐅᒍᑎᑦᓴᖏᓐᓂ ᐱᓇᓱᓐᓂᖅ: 

ᓴᓗᒻᒪᓴᕐᑕᐅᒋᕐᓯᒪᓕᕐᖁᑦ ᓴᓪᓗᓂ ᔫᓂᒥ, ᖁᐊᕐᑕᒥ ᔪᓓᖑᑎᓪᓗᒍ, ᐊᑯᓕᕕᒃ ᑲᖏᕐᓱᐊᓗᑦᔪᐊᓗ ᐊᐅᒡᒍᓯᐅᑎᓪᓗᒍ; 

 ᐃᓄᓕᒫᕐᓯᖃᑎᐅᓐᓂᖁᑦ ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔩᑦ ᐊᒻᒪᓗ BAPE-ᑯᓄᑦ ᐃᒋᑦᑕᑯᓕᕆᑎᓪᓗᒋᑦ 

ᔫᓂ 9-10ᒥ ᑰᑦᔪᐊᒥ; ᑲᑎᖕᖓᓂᖃᕐᑎᓗᒋᑦ, ᓄᓇᓕᓕᒫᓂ ᑎᒥᐅᔪᑦ, ᐅᑭᐅᕐᑕᑐᒥ ᓄᓇᓕᖏᑦ ᐃᓄᖁᑎᖏᓪᓗ 

ᙯᖁᔭᐅᓯᒪᓐᓂᖁᑦ ᑐᓂᔨᓗᑎᑦ ᐊᓪᓚᓯᒪᔪᖁᑎᒥᓂᒃ ᐅᖃᐅᓯᑦᓴᒥᓂᓗ, ᐅᖄᒍᑎᐅᓗᐊᖕᖑᐊᑐᕕᓃᑦ ᐃᑯᐊᓚᑦᓯᓃᑦ 

ᐳᔪᓕᐅᕐᑐᓂᑦ ᐅᖄᒍᑎᐅᓐᓂᒥᔪᖅ ᑮᓇᐅᔭᖃᕐᑎᑕᐅᒍᓐᓇᖏᓐᓂᖏᑦ ᓄᓇᓕᐊᕈᐃᑦ ᐊᐅᓚᑦᓯᒍᑎᑦᓴᓄᑦ 

ᑲᔪᓯᓕᕐᑎᓯᒍᑎᑦᓴᓄᓗ ᓄᑖᓂᑦ ᐊᐅᓚᑦᓯᒍᑎᑦᓴᓂᑦ ᓴᓂᓂᑦ; 

 ᐊᒥᑦ ᑯᑭ ᐱᓇᓱᑦᑎᑖᕆᔭᐅᓐᓂᖁᖅ ᐊᕙᑎᓕᕆᓂᕐᒥ ᐱᓇᓱᑦᑎᐅᓂᐊᓕᕐᓱᓂ ᓴᓃᑦ ᐊᐅᓚᑕᐅᓂᖏᓐᓄᓕᖓᔪᓂᑦ 

ᐱᓇᓱᓂᐊᕐᓱᓂ. 
 

ᑯᕕᔪᕕᓃᑦ ᐊᐅᓚᑕᐅᒍᓯᖏᑦ 

 ᐃᑉᐱᒋᔭᐅᖏᓐᓇᖁᑦ ᑲᒪᒋᐊᕐᑕᐅᓱᑎᓗ ᙯᑐᕈᑲᕐᐸᓐ ᑯᕕᔪᕕᓂᕐᓂᑦ ᖃᐅᔨᑎᑦᓯᒍᑎᕕᓃᑦ, ᐃᑲᔪᕐᓯᔭᐅᓐᓂᖁᑦ 

ᓄᓇᓕᓕᒫᓂ ᑎᒥᐅᔪᑦ ᐊᕙᑎᓕᕆᓂᕐᒧᑦ ᒪᓕᒐᖏᓐᓂᑦ ᓴᓗᒻᒪᓭᓂᕐᒧᑦ ᖃᓄᐃᓗᕈᓯᐅᒋᐊᓕᐊᖑᒪᔪᑎᒍᑦ; 

 ᑕᒡᒐᓂ ᑐᓴᕐᑎᓯᒍᑎᓕᐅᕐᓇᒥ, 49ᖑᓐᓂᖁᑦ ᑯᕕᔪᕕᓃᑦ ᑐᓴᕐᑎᓯᒍᑎᐅᓐᓂᖁᑦ ᑫᐊᔨᒃᑯᓄᑦ, 15 ᐅᔭᕋᕐᓂᐊᑎᒃᑯᑦ 

ᑲᒻᐸᓂᖏᓐᓂᑦ 34ᓗ ᑐᓴᕐᑎᓯᒍᑎᐅᓐᓂᖁᑦ ᑕᑯᔭᕕᓂᐅᑦᓱᑎᓗᓐᓃᑦ ᓄᓇᓕᓕᒫᓂ ᑎᒥᐅᔪᓄᑦ; 

 ᐱᓪᓗᑯᒋᐊᓕᑎᒍᕐᑐᓂᑦ ᐃᑲᔪᕐᓯᔭᐅᓐᓂᖁᑦ ᐅᑯᐊ: 

o ᐅᑭᐅᕐᑕᑐᒥ ᓄᓇᓕᖓ ᑲᖏᕐᓱᔪᐊᖅ ᐱᔭᕆᕐᑎᓗᒋᑦ ᒪᕐᕉᓂᒃ ᐊᕙᑎᒥᒃ ᐱᐅᓯᕕᓂᖓᓄᑦ ᐅᑎᕐᑎᓯᒐᓱᓐᓂᑎᒍᑦ; 

o ᑫᐊᔨᒃ ᓄᓇᓕᐊᕈᕐᓂ ᐱᓇᓱᑦᑕᐅᔪᑦᓴᓂᑦ ᐱᒍᑦᔨᕕᖓ ᐱᒋᐊᕐᓂᐊᓗᑎᑦ ᐃᓂᒃ ᐱᐅᓯᕕᓂᖓᓄᑦ ᐅᑎᕐᑎᓯᒐᓱᓪᓗᒍ 

ᑰᑦᔪᐊᕌᐱᒻᒥ ᐳᓖᓯᒃᑯᑦ ᐊᓪᓚᕕᖓᓂᒃ; 

 ᐊᕙᑎᐅᑉ ᖃᓄᐃᓕᖓᓂᖓᓂᒃ ᖃᐅᔨᓴᕐᓂᖅ ᑰᑦᔪᐊᕌᐱᒻᒥ ᓄᑖᓂᑦ ᐃᓂᓂᑦ ᐱᕙᓪᓕᐊᑕᐅᔪᑦᓴᓕᐊᕕᓂᕐᓂᑦ, 

ᓱᕐᖁᐃᓯᒐᓱᑦᑐᑦ ᓱᒃᑯᓇᕐᑐᑕᖃᕐᒪᖔᑕ ᑲᒪᒋᔭᐅᒋᐊᓕᓐᓂᑦ ᐱᕙᓪᓕᐊᑎᑦᓯᓚᐅᕋᑎᒃ ᑕᒪᑦᓱᒥᖓ ᓄᓇᒥᒃ; 

 ᐊᕙᑎᒥᒃ ᖃᐅᔨᓴᕐᓂᖁᑦ ᓄᓇᓕᐊᕉᑉ ᐃᓪᓗᒪᕆᖏᑦᑕ ᐅᕐᓱᐊᓗᖃᐅᑎᖏᓐᓂᑦ ᑲᖏᕐᓱᔪᐊᒥ, ᑰᑦᔪᐊᖅ, ᑰᑦᔪᐊᕌᐱᒃ, 

ᐃᕗᔨᕕᒃ, ᓴᓪᓗᐃᑦ ᓇᓗᓀᕐᓱᒋᓗ ᑯᑐᕐᑐᑦ ᒪᓕᑦᑕᐅᒋᐊᓕᓐᓂᓗ ᒪᓕᑦᓯᐊᖏᑦᑑᑐᐃᓐᓇᕆᐊᓕᓐᓂᑦ; 

 ᑲᑎᖕᖓᖃᑎᐅᓐᓂᖁᑦᒃ ᑐᕐᖃᑕᕐᕕᖓᓄᑦ ᐊᕙᑎᓕᕆᓂᕐᒥᒃ ᓯᓚᐅᓗ ᐊᓯᑦᔨᐸᓪᓕᐊᓂᖓᓂᒃ ᐃᑯᓪᓚᑎᑦᓯᒐᓱᑦᑎᑯᓄᑦ 

ᓄᓇᒥᒃ ᓱᒃᑯᓇᕐᑐᐃᔦᒍᓯᕐᓂᑦ ᖃᐅᔨᒪᔪᒻᒪᕆᓂᑦ ᐃᓚᖃᕐᓱᑎᑦ, ᐃᓗᓕᖏᓐᓂᑦ ᐃᓱᐃᓗᑕᐅᒍᓐᓇᑐᓂᓗ 

ᓄᓇᕕᒻᒧᓕᖓᔪᓂᑦ 2021-2024 ᑯᐯᒃ ᖃᓄᐃᓗᕈᑎᑦᓴᓂᒃ ᐸᕐᓀᕈᑎᖓᓂᒃ ᓯᕐᒥᓂᑦ ᓱᒃᑯᑕᐅᑎᑦᓯᑌᓕᓂᕐᒧᑦ 

ᐅᑎᕐᑎᓯᕙᓪᓕᐊᖓᓱᓐᓂᒧᓗ ᐱᐅᓯᕕᓂᖏᓐᓄᑦ ᐱᖁᔭᖓᓄᓕᖓᔪᓂᑦ; 

 ᑐᓴᕐᑎᓯᒍᑎᐅᓚᐅᑲᑦᑐᕕᓂᐅᑎᓪᓗᒋᑦ ᑯᐯᒃᒥ ᒪᓕᒐᖏᑦ ᐱᑦᔪᑎᓖᑦ  ᑕᑯᑦᓴᐅᒋᐊᖃᖕᖏᓂᖏᑦ ᐳᐊᕐᕆᔭᕐᑕᕕᓃᑦ 

ᓱᒃᑯᓇᕐᑐᑕᓖᑦ ᓯᕐᒦᑦ, ᐅᖃᐅᓯᑦᓴᓂᑦ ᐊᐅᓪᓚᑎᑦᓯᕕᐅᓐᓂᖁᑦ ᑐᕐᖃᑕᕐᕕᖓ ᐊᕙᑎᓕᕆᓂᕐᒥᒃ ᓯᓚᐅᓗ 

ᐊᓯᑦᔨᐊᓪᓕᐊᓂᖓᓂᒃ ᐃᑯᓪᓚᑎᑦᓯᒐᓱᑦᑐᓕᕆᔨᒃᑯᑦ ᓄᓇᕕᒻᒧᓕᖓᔪᐃᑦ ᐃᓱᒪᒋᔭᐅᖁᔭᐅᑦᓱᑎᑦ ᐊᒻᒪᓗ ᑲᒪᒋᔭᑦᓴᔭᓖᑦ 

ᑯᕕᔪᕕᓂᕐᓂᑦ ᓄᓇᕕᒻᒥ ᒪᓕᒐᕐᓂᑦ ᒪᓕᑦᑎᑕᐅᖁᓗᒋᑦ. 
 

ᐃᑎᕐᓴᓕᐊᕕᓃᑦ ᓯᐅᕋᕐᑕᑕᕕᓃᑦ ᓯᐅᕋᕐᑕᕖᓪᓗ 

 ᔫᓂᐅᑉ ᓈᓂᖓᓂ, ᐃᓐᔨᓂᐊᓄᑦ ᖃᐅᔨᓴᕐᑕᐅᓂᕐᖁᑦ ᐅᑭᐅᕐᑕᑐᒥ ᓄᓇᓕᖓ ᐅᒥᐅᔭᕐᒥ ᐱᑦᔪᑎᖃᕐᓱᑎᑦ ᑰᒻᒥᒃ 

ᐃᑳᕈᑎᓕᐅᕈᓐᓇᒪᖔᑕ ᓯᐅᕋᕐᑕᕕᐅᒍᓐᓇᑐᒥᒃ ᑕᕐᕋᖓᓂ ᐅᒥᐅᔭᐅᑉ ᑰᖓᓂ; 

 ᔪᓓᖑᑎᓪᓗᒍ, ᐱᓪᓗᑯᒋᐊᓕᑎᒍᑦ ᐃᑲᔪᕐᓯᔭᐅᓐᓂᖁᑦ ᐅᑭᐅᕐᑕᑐᒥ ᓄᓇᓕᖓ ᐊᑯᓕᕕᒃ ᐱᑦᔪᑎᖃᕐᓱᑎᑦ ᐊᐅᓚᑕᐅᓂᒋᒃ 

ᒪᕐᕉᒃ ᓯᐅᕋᕐᑕᕖᒃ; 

 ᐊᐅᒡᒍᓯᒥ, ᐊᓪᓚᖑᐊᕐᓯᒪᔪᓕᐊᖑᓐᓂᖁᑦ ᐅᑭᐅᕐᑕᑐᒥ ᓄᓇᓕᖓᓂ ᐳᕕᕐᓂᑐᒥ ᖃᓂᑕᓕᒫᖓᓂ ᐅᐃᕙᕐᖃᖅ 

ᓯᐅᕋᕐᑕᕕᖓᓂ; 

 ᔪᓓᖑᑎᓪᓗᒍ, ᑲᑎᖕᖓᓂᖃᕐᓂᖁᑦ ᐅᑭᐅᕐᑕᑐᒥ ᓄᓇᓕᖓ ᓴᓪᓗᓂ ᐃᓚᐅᑎᓪᓗᒋᑦ ᓄᓇᒥᒃ ᑎᒍᒥᐊᕐᑏᑦ ᖃᕐᖃᓕᒃ 

ᐱᑦᔪᑎᖃᕐᓱᑎᑦ ᓯᐅᕋᕐᑖᕕᓃᑦ ᐊᑐᕐᑕᐅᒍᑎᑦᓴᖏᓐᓂᑦ ᐊᒻᒪᓗ ᓯᐅᕋᕐᑕᕕᕕᓂᐅᑉ ᐃᓂᖓ ᐱᐅᓯᕕᓂᖓᓄᑦ 

ᐅᑎᕐᑎᐸᓪᓕᐊᑕᐅᒍᑎᑦᓴᖓᓂᑦ; 

 ᔪᓓᖑᑎᓪᓗᒍ, ᑲᑎᕕᒃ ᐃᓕᓴᕐᓂᓕᕆᔨᒃᑯᑦ ᐃᓕᓐᓂᐊᑎᑦᓯᓂᕐᖁᑦ ᓯᐅᕋᕐᑕᐅᑎᓂᒃ ᐊᖁᒋᐅᕐᓴᓂᕐᒥᒃ ᐃᓕᓐᓂᐊᑎᓂᑦ 

ᑲᖏᕐᓱᐊᓗᑦᔪᐊᒥ; 

 ᓯᐅᕋᕐᑖᕕᓃᑦ ᖃᓄᐃᓪᓗᐊᒪᖔᑕ ᖃᐅᔨᓴᕐᑕᐅᓂᕐᖁᑦ ᐅᑭᐅᕐᑕᑐᒥ ᓄᓇᓕᖓᓂ ᖁᐊᕐᑕᖅ ᐊᐅᒡᒍᓯᐅᑉ ᓈᓂᖓᓂ. 
 

ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᖃᓄᕐᑑᕈᓰᑦ ᐃᑉᐱᒋᔭᖃᕐᓂᓗ 

 ᐃᑲᔪᕐᓯᓂᕐᖁᑦ ᐱᔭᕆᕐᓱᑎᑦ ᑕᕐᕋᓕᔮᓕᐊᒥᒃ ᐁᕕᕐᓂᐊᑐᓂᑦ ᐃᒍᓇᓕᐅᕈᓯᒥᓗ. ᐱᓇᓱᑦᑕᐅᔪᖅ ᓄᓇᓕᖓᓄᑦ 

ᖁᐊᕐᑕᐅᑉ ᐱᓇᓱᖃᑎᖃᕐᓱᑎᑦ ᑐᒦᑦ ᑕᕐᕋᓕᔮᓕᐅᕐᑎᖏᓪᓗ; 

 ᑲᑐᑦᔨᖃᑎᖃᖏᓐᓇᓂᕐᖁᑦ ᒪᑭᕝᕕᑯᓂᑦ ᐱᕙᓪᓕᐊᑎᑦᓯᓱᑎᑦ ᓄᓇᕕᒻᒥ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ 

ᖃᓄᕐᑐᕈᑎᑦᓴᓕᐅᕐᓂᑯᑦ. ᓄᓇᓕᓐᓅᖃᑦᑕᓛᕐᖁᑦ ᑐᓴᕐᑎᓯᓗᑎᑦ ᖃᐅᔨᒋᐊᕐᕕᖃᕐᓗᑎᓗ ᖃᓄᐃᓗᕈᑎᑦᓴᓕᐊᕕᓂᕐᓂᑦ 

ᐸᕐᓀᑕᐅᒪᔪᓂᑦ ᐅᑭᐊᖓᓂ 2021/ᐅᑭᐅᖅ 2022 ᐱᒋᐊᕐᖃᒥᐅᑎᓪᓗᒍ; 

 

 ᐅᖄᖃᑎᒌᖃᑎᐅᓐᓂᖁᑦ ᑯᕆᒃᑯᓄᑦ ᑲᕙᒪᒧᑦ ᓴᐳᑦᔨᔭᐅᑦᓱᑎᑦ ᐊᕐᖁᑎᒋᔭᐅᑎᓪᓗᒋᑦ CIRNAC-ᑯᑦ ᓄᓇᖃᕐᖄᓯᒪᔪᓂᑦ 

ᓄᓇᓕᓐᓂ ᐱᒋᐊᕐᑎᑕᐅᒪᔪᓕᕆᔨᓄᑦ ᓯᓚᐅᑉ ᐊᓯᑦᔨᐊᓪᓕᐊᓂᖓᓂᒃ ᑲᒪᓂᕐᓂᑦ; 

 ᑲᑎᖕᖓᖃᑎᐅᓐᓂᖁᑦ ᓄᓇᕕᒻᒥ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᑲᑎᖕᖓᔨᖏᓐᓄᑦ ᖃᓄᕐᑐᕆᐊᕈᑎᑦᓴᓂᑦ 

ᑲᑎᖕᖓᓂᖃᕐᑎᓗᒋᑦ ᔫᓂ 18ᒥ: 2 ᐱᓇᓱᑦᑕᐅᖁᔭᐅᑦᓱᑎᒃ ᐅᓐᓃᑑᑎᓕᐊᕆᔭᐅᓐᓂᖂᒃ ᑮᓇᐅᔭᖃᕐᑎᑕᐅᒐᔭᕐᑎᓗᒋᑦ 

CIRNAC-ᑯᓄᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᐊᑐᐃᓐᓇᐅᒐᓱᒍᑎᑦᓴᓂᑦ ᐅᑭᐅᕐᑕᑐᒥ ᐱᓇᓱᑦᑕᐅᔪᒥᒃ: ᑲᖏᕐᓱᔪᐊᖅ 

ᓄᓇᒥᒃ ᑎᒍᒥᐊᕐᑏᑦ ᓯᑭᑐᓄᑦ ᐊᕐᖁᑎᖏᑦ ᐱᓇᓱᑦᑕᐅᔪᖅ ᐊᒻᒪᓗ ᓄᓇᕕᒻᒥ ᐊᖑᕕᒐᒻᒪᕆᒃᑯᓄᑦ ᓄᓇᓕᓐᓂᓗ 

ᐊᖑᕕᒑᐱᒃᑯᓄᑦ ᓯᓚᐅᑉ ᐊᓯᑦᔨᐊᓪᓕᐊᓂᖓᓄᓕᖓᔪᓂᑦ ᑐᑭᓯᒪᖃᑎᒌᒍᑎᑦᓴᓂᑦ ᐱᒋᐊᕐᑎᑕᕕᓂᕐᒥ; 

 ᓄᓇᒥᒃ ᑕᑯᓂᐊᕐᑐᕕᓃᑦ “ᖁᐊᕐᓯᒪᔪᒥᒃ” ᐊᐅᐸᓘᑉ ᓴᓂᐊᓂ ᑐᓴᕐᑎᓯᑦᓱᑎᓗ ᓄᓇᓕᒻᒥᐅᓂᑦ ᐅᖃᕈᑎᓕᕕᓂᕐᓂᑦ 

ᑫᐊᔨᒃᑯᓄᑦ ᖃᐅᔨᑎᑦᓯᔪᕕᓂᕐᓂᑦ ᓄᓇᒥᒃ ᓱᕐᕋᑕᐅᔪᕕᓂᕐᒥᒃ. 

ᐊᕙᑎᒥᒃ ᖃᐅᔨᓴᕐᓂᖅ 

 ᓄᓇᕕᒻᒥ ᖃᐅᔨᓴᕈᒪᓂᕐᒧᑦ ᐊᖏᕐᑕᐅᒪᒍᑎᒃ ᑲᑎᖕᖓᔨᖏᑦ: 2 ᕕᓪᓗᑎᑦ ᑕᕐᕿᑕᒫᑦ ᑲᑎᖕᖓᓂᖃᓲᑦ ᕿᒥᕐᕈᓱᑎᑦ 

ᐸᕐᓀᓱᑎᓗ ᑲᔪᓯᓕᕐᑎᑕᐅᓂᑦᓴᖏᓐᓂᑦ; 

 ᑲᑎᖕᖓᖃᑎᐅᓐᓂᖁᑦ ᐃᓄᐃᑦ ᓄᓇᖓᑦ ᖃᐅᔨᓴᕐᓂᒥᒃ ᐱᓇᓱᑦᑐᓄᑦ ᐃᓄᓐᓂᑦ ᐃᒫᙰᕐᑎᖃᕐᓱᑎᑦ ᑲᑎᖕᖓᔨᖏᑦ 

ᕿᒥᕐᕈᒋᐊᓪᓛᑎᐅᑦᓱᑎᑦ ᐅᓐᓂᑑᑎᓕᐅᕐᓱᑎᓗ ᐱᓇᓱᑦᑕᐅᔪᑦᓴᓂᑦ ᑮᓇᐅᔭᖃᕐᑎᑕᐅᔪᑦᓴᓂᑦ. ᑲᑎᑦᓱᑎᑦ 11ᖑᓐᓂᖁᑦ 

ᐱᓇᓱᑦᑕᐅᒍᒪᔪᕕᓃᑦ, 3ᖑᓐᓂᖁᑦ ᓄᓇᕕᒻᒥ ᐱᓯᒪᔪᑦ, ᐊᖏᕐᑕᐅᔪᕕᓂᕐᓂ: 

 ᖃᐅᔨᓴᕐᑕᐅᔪᑦ ᐃᖃᓗᑉᐱᑕᐅᔪᑦ ᐅᓄᕐᓂᖏᓗ ᐅᑭᐅᒥ ᐊᓯᐅᓲᖑᓂᖏᑦ ᑕᓯᐅᔭᕐᔪᐊᕈᓯᕐᒥ ᓯᕗᓕᕐᑕᐅᓱᓂ ᓄᐊᑦ 

ᐃᑦᑐᒧᑦ; 

 ᐁᕖᑦ ᖃᓄᐃᖕᖏᓯᐊᕐᒪᖔᑕ ᐅᓄᕐᓂᖏᓗ ᐃᑉᐱᒋᔭᐅᔪᑦ ᓯᓚᐅᑉ ᐊᓯᑦᔨᐸᓪᓕᐊᓂᖓ ᐃᓱᒪᒋᑦᓱᒍ ᓯᕗᓕᕐᑕᐅᔪᖅ 

ᐆᒪᔪᐃᑦ ᖃᓄᐃᑦᑑᒪᖓᑕ ᖃᐅᔨᒪᒐᓱᑦᑎᒧᑦ ᓄᓇᕕᒻᒥ ᖃᐅᔨᓴᕐᕕᖓᓂ;  

 ᒪᕐᕋᓕᒃ ᕿᓚᓗᒉᑦ ᓴᐳᒻᒥᔭᐅᕕᖓ ᐱᓇᓱᑦᑕᐅᔪᖅ ᓯᕗᓕᕐᑕᐅᓱᓂ ᓄᓇᕕᒻᒥ ᐊᖑᕕᒐᒻᒪᕆᒃᑯᖏᓐᓄᑦ; 

 ᐃᓄᓐᓂᑦ ᖃᐅᔨᓴᕐᓂᒧᓕᖓᔪᓂᑦ ᐃᒫᙰᕐᑎᖓ ᐃᓚᒋᔭᐅᓐᓂᖁᑦ ᒪᕐᕋᓕᒻᒥ ᕿᓚᓗᒉᑦ ᓴᐳᒻᒥᔭᐅᕕᖓᓂᒃ 

ᐱᓇᓱᑦᑕᐅᑎᓪᓗᒍ ᐊᐅᒡᒍᓯᒥ ᑲᑐᑦᔨᖃᑎᖃᕐᓱᑎᑦ ᓄᓇᕕᒻᒥ ᖃᐅᔨᓴᕐᕕᖓᓂᒃ. 

 ᒫᓂᑲ ᓇᓴᒃ ᐱᓇᓱᑦᑎᑖᕆᔭᐅᓐᓂᖁᖅ ᐃᓄᐃᑦ ᖃᐅᔨᓴᕐᑕᐅᓂᖏᓐᓄᑦ ᐃᒫᙰᕐᑎᐅᓯᑦᓱᓂ; 
 

ᓄᓇᓕᓕᒫᓂ ᐊᕙᑎᖓ 

 ᑲᑎᖕᖓᖃᑎᐅᔪᕕᓂᖅ 168 ᒋᓕᕐᑕᖓᓂᒃ ᑲᑎᖕᖓᓂᖏᓐᓂᑦ ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔨᖏᑦ 

ᔫᓂᐅᑎᓪᓗᒍ; ᑲᑎᖕᖓᓂᕐᒥ ᑕᕝᕙᓂ ᐅᖄᔭᐅᓐᓂᖁᖅ ᐃᓅᖃᑎᒌᑦᑐᑦ ᐅᑭᐅᕐᑕᑐᒥ ᖃᓄᐃᓗᕈᑎᑦᓴᓕᐊᕕᓃᑦ 

ᐸᕐᓀᕈᑎᖏᑦ 2020-2023ᒧᓕᖓᔪᑦ ᐃᓚᐅᒻᒥᑎᓪᓗᒋᑦ ᑯᐯᒃᑯᑦ ᐸᕐᓀᓯᒪᒍᑎᖏᑦ ᐱᕙᓪᓕᐊᑕᐅᓂᑦᓴᖏᓐᓄᑦ 

ᑭᖕᖑᒪᒋᔭᐅᔪᑦ ᖃᓄᐃᓗᕈᑎᑦᓴᓂᓗ ᐅᔭᕋᕐᓂᐊᓂᕐᒧᓕᖓᔪᓂᑦ 2020-2025ᒧᓕᖓᔪᓂᑦ; 

 ᐃᓚᒋᔭᐅᓐᓂᖁᖅ ᑐᕐᖃᑕᕐᕕᖓᓄᑦ ᐊᕙᑎᓕᕆᓂᕐᒥᒃ ᓯᓚᐅᓗ ᐊᓯᑦᔨᐸᓪᓕᐊᓂᖓᓄᑦ ᐃᑯᓪᓚᑎᑦᓯᒐᓱᓐᓂᓕᕆᔨᒃᑯᓄᑦ 

ᕋᒃᓚᓐ ᐅᕋᔭᕐᓂᐊᕕᖓᓂ ᐊᕙᑎᖓᑕ ᖃᐅᔨᓴᕐᑕᐅᓂᖓᓂᑦ ᔪᓓᖑᑎᓪᓗᒍ ᐃᓚᐅᒻᒥᑎᓪᓗᒍ ᑲᓀᑎᐊᓐ ᕈᔭᓪᑎ 

ᐅᔭᕋᕐᓂᐊᕕᖓᑕ ᖃᐅᔨᓴᕐᑕᐅᓂᖓᓂᒃ ᐊᐅᒡᒍᓯᒥ; 

 ᖃᕆᑕᐅᔭᑎᒍᑦ ᑲᑎᖕᖓᖃᑎᐅᓐᓂᖁᑦ ᐊᐅᒡᒍᓯᒥ ᑐᕐᖃᑕᕐᕕᖓᓗ ᐊᕙᑎᓕᕆᓂᕐᒥᒃ ᐃᑯᓪᓚᑎᑦᓯᒐᓱᓐᓂᒧᓗ ᓯᓚᐅᑉ 

ᐊᓯᑦᔨᐸᓪᓕᐊᓂᖓᓂᒃ ᐃᓚᖃᕐᓱᑎᑦ ᒪᑭᕝᕕᒃ ᑯᐊᐳᕆᓴᓐᑯᓂᑦ ᐱᑦᔪᑎᖃᕐᓱᑎᑦ ᐸᕐᓀᓂᕐᒥᒃ IIIᖓᓂᑦ 

ᓴᓗᒻᒪᓴᕐᑕᐅᓂᑦᓴᖏᓐᓂᑦ ᒪᑭᑕᔪᐃᓗ ᐱᔭᕐᑕᐅᓂᑦᓴᖏᓐᓂᑦ ᒥᑦ-ᑲᓇᑕ ᕃᑕ ᓓᓐ-ᓚᔭᐅᔪᒥᒃ. 
 

ᑲᓂᐊᐱᒡᑯ ᑰᕝᕕᖓᓂ ᐃᐱᕃᓐᓇᑕᐅᒪᔪᖅ ᒪᙯᕝᕕᕕᓂᖅ ᓴᓗᒻᒪᓴᕐᑕᐅᓂᖓ: 

 ᑲᑎᖕᖓᓱᑎᑦ ᕿᒥᕐᕈᓱᑎᓗᓐᓂᖁᑦ ᑲᓂᐊᐱᔅᑯ ᓄᓇᖁᑎᖓᓂ ᐃᓚᐅᑎᓪᓗᒋᑦ ᓇᔅᑳᐱᒃᑯᑦᑐᑦ ᑭᒡᒐᑐᕐᑎᖏᑦ ᔫᓂᒥ 

ᐊᐅᒡᒍᓯᒥᓗ ᐱᑦᔪᑎᖃᕐᓱᑎᑦ ᐃᐱᕃᓐᓇᑕᐅᒪᔪᓂᑦ ᒪᙯᕝᕕᕕᓂᕐᓂᑦ; 



 5 

 ᑲᑐᑦᔨᖃᑎᖃᕐᓱᑎᑦ ᑐᕐᖃᑕᕐᕕᖓᓂᒃ ᓇᐹᕐᑐᓕᕆᓂᕐᒥᒃ ᐆᒪᔪᓕᕆᓂᕐᒥᓗ ᒥᕐᖑᐃᓯᕐᕕᓕᕆᓂᕐᒥᓗ, ᕿᒥᕐᕈᓂᕐᖁᑦ 

ᓅᒍᓐᓇᑐᓂᑦ ᒪᙯᕝᕕᕕᓂᕐᓂᑦ ᑲᓂᐊᐱᔅᑯ ᓄᓇᖁᑎᖓᓂ ᖃᐅᔨᒋᐊᕐᓱᑎ ᑖᒃᑯᐊ ᓄᓀᑦ ᐅᑎᕐᓯᒪᓕᕐᒪᖔᑕ 

ᐱᐅᓯᕕᓂᕐᒥᓄᑦ (ᖃᐅᔨᑎᑕᐅᓛᕐᑐᑦ ᑲᑎᖕᖓᓂᕐᒥ); 

 ᐱᓇᓱᑦᑎᖏᑦ ᑰᑦᔪᐊᒥ ᑲᒐᒐᑦᓯᑲᒪᔅᑦᒥᓗ ᐱᓇᓱᑦᑎᑖᕆᔭᐅᓐᓂᖁᑦ ᐱᓇᓱᐊᕈᓯᓕᒫᒥ ᓄᓇᖓᓂ ᑲᓂᐊᐱᔅᑯ ᓴᓗᒻᒪᓭᒋᕐᓱᑎᑦ 

ᐊᑕᐅᓯᕐᒥᒃ ᒪᙯᕝᕕᕕᓂᕐᒥᒃ ᓂᓪᓕᓇᕐᓂᖓᓂᓗ ᖃᐅᔨᓴᕈᑎᒥᒃ ᑰᖏᓐᓄᓯᑦᓱᑎᑦ ᐱᓇᓱᖃᑎᖃᕐᓱᑎᑦ ᐃᓕᓐᓂᐊᕕᕐᔪᖓᓂᒃ 

ᓱᑯᐃᔦᓂᕐᒧᑦ ᐃᑉᐱᒋᔭᖃᕐᓂᐊᓗᑎᑦ ᐃᖃᓗᓐᓂᑦ. 
 

ᓄᓇᕕᒻᒥ ᐃᐱᕃᓐᓇᑕᕕᓂᕐᓂᑦ ᐅᔭᕋᕐᓂᐊᕕᑦᓴᐅᒪᖔᑕ ᖃᐅᔨᓴᕐᑕᕕᓂᕐᓂᑦ ᐱᐅᓯᕕᓂᖏᓐᓄᑦ ᐅᑎᕐᑎᓯᕙᓪᓕᐊᒐᓱᓐᓃᑦ: 

 ᑲᑎᖕᖓᑎᐅᓐᓂᖁᑦ ᐊᐅᓚᑕᐅᓂᖓᓄᑦ ᑲᑎᖕᖓᔨᖏᓐᓄᑦ ᔫᓂᒥ NAMESR-ᒥ ᐱᓇᓱᑦᑕᐅᔪᒧᑦ; 

 ᐱᓇᓱᑦᑏᑦ ᑲᖏᕐᓱᐊᓗᑦᔪᐊᒥ ᐱᓇᓱᑦᑎᑖᕆᔭᐅᓐᓂᑦ ᐱᓇᓱᐊᕈᓯᕐᓂᒃ 2ᓂᒃ ᔫᓂᒥ ᔪᓓᒥᓗ ᐃᑲᔪᕐᓱᑎᑦ ᐲᔭᕐᑕᐅᑎᓪᓗᒍ 

ᐃᐱᕃᓐᓇᑕᐅᒪᔪᖅ ᐅᔭᕋᕐᓂᐊᕕᑦᓴᐅᒪᖔᑦ ᖃᐅᔨᓴᕐᕕᕕᓂᖅ ᒪᙯᕝᕕᖏᓐᓂᑦ ᐊᑭᓚᓵᓘᑉ ᐹᖓᓂ (Weymouth) 

ᐊᓪᓗᕆᓕᒻᒥᓗ, ᑭᖑᓪᓕᖓᓂ ᕿᒥᕐᕈᔭᐅᓐᓂᕆᕗᖅ ᓄᓇᓕᐅᑉ ᑭᒡᒐᑐᕐᑎᖏᑦ ᐃᓚᐅᑎᓪᓗᒋᑦ 

ᓴᓗᒻᒪᓴᕐᑕᐅᒋᕐᓯᒪᓕᕐᑎᓗᒍ; 

 ᐱᓇᓱᑦᑎᑖᕆᔭᐅᓐᓂᖁᑦ ᑲᖏᕐᓱᒥᐅᑦ 3 ᐊᐅᒡᒍᓯᐅᑉ ᕿᑎᖓᓂ ᑲᖏᕐᓲᑉ ᓴᓂᐊᓂ ᓴᓗᒻᒪᓭᒋᐊᖕᖓᓯᑎᓪᓗᒋᑦ 

ᐃᐱᕃᓐᓇᑕᐅᒪᔪᓂᑦ ᐅᔭᕋᕐᓂᐊᕕᑦᓴᐅᒪᖔᑕ ᖃᐅᔨᓴᕐᕕᕕᓂᕐᓂᑦ ᓄᓇᓂ ᐊᑦᔨᒋᖕᖏᑐᓂᑦ ᑰᑉ ᓯᓈᓂᑦᑐᓂᑦ; 

 ᐱᓇᓱᑦᑎᑖᕐᓂᖁᑦ 1 ᐱᓇᓱᐊᕈᓯᕐᒥ ᐱᓇᓱᑦᑐᓴᓂᑦ ᐊᐅᒡᒍᓯ 30ᒥ ᓯᑦᑎᒻᐱᕆ 6ᒧᑦ ᐱᔦᒋᐊᕐᑐᓱᑎᑦ ᐃᐱᕃᓐᓇᑕᐅᒪᔪᓂᑦ 

ᐅᔭᕋᕐᓂᐊᕕᑦᓴᐅᒪᖔᑕ ᖃᐅᔨᓴᕐᕕᕕᓂᕐᓂᑦ ᓄᓇᖓᓂ  “Gerido” 80 ᑭᓛᒥᑕᒐᓚᓐᓂᑦ ᐅᖓᓯᓐᓂᓕᒃ ᓯᕿᓂᖓᓂ 

ᐊᑐᐊᕐᓂᖓᓂ. 
 

4. ᓄᓇᐅᑉ ᐊᑐᕐᑕᐅᓂᖏᓐᓄᑦ ᐸᕐᓀᕈᑎᒃ 
 

ᓄᓇᓕᓕᒫᓄᓕᖓᔪᖅ ᐸᕐᓀᕈᑎᒃ 

 ᑕᒡᒐᓂ ᑐᓴᕐᑎᓯᒍᑎᐅᑉ ᐅᓪᓗᖁᑎᖏᓐᓂᑦ, 2 ᐱᓇᓱᑦᑕᐅᒍᒪᔪᕕᓃᑦ ᓄᓇᐅᑉ ᐊᑐᕐᑕᐅᓂᑦᓴᖏᓐᓄᓕᖓᔪᓂᑦ ᑲᑎᑯᕆ 

IIᒥ IIIᒥᓗ ᐊᖏᕈᑎᐅᓐᓂᖂᒃ ᐊᑕᐅᓯᕐᓗ ᐊᐅᑳᕐᑕᐅᓱᓂ; 

 ᑫᐊᔨᒃᑯᑦ ᑐᓴᕋᑦᓴᖑᕐᑎᓯᓯᒪᕗᑦ ᓄᑕᐅᓯᓕᕐᓯᒪᔪᒥᒃ ᐸᕐᓀᕈᑎᒻᒪᕆᒻᒥᒃ ᑲᑎᕕᒃ ᓄᓇᖁᑎᖓᓄᓕᖓᔪᒥᒃ, 

ᐱᑕᖃᓪᓗᑐᕆᐊᓕᒃ ᑲᑎᕕᒃ ᐱᖁᔭᖏᑎᒍᑦ; ᑖᓐᓇ ᐸᕐᓀᕈᑎᒃ ᑲᔪᓯᓕᕐᑎᑕᐅᓐᓂᖁᖅ ᕕᕈᐊᕆ 2020ᒥ ᑫᐊᔨᒃᑯᑦ 

ᑲᑎᖕᖓᔨᖏᓐᓄᑦ ᐊᖏᕐᑕᐅᓯᒪᑦᓱᓂᓗ MAMH-ᑯᓄᑦ ᕕᕈᐊᕆ 2021ᒥ; 

 ᕿᒥᕐᕈᒋᐊᖕᖓᓯᔪᕕᓃᑦ ᓄᓇᐅᑉ ᐊᑐᕐᑕᐅᓂᖏᓐᓄᑦ ᐊᓪᓚᑕᐅᒍᑎᐅᖃᑦᑕᓯᒪᔪᓂᑦ ᑲᑎᕕᒃ ᐱᖁᔭᖏᓐᓂᑦᑐᓂᑦ; 

 ᐊᓪᓚᒍᑎᕕᓂᐅᓚᐅᕐᑎᓗᒋᑦ ᒪᓕᑦᓯᐊᓂᖏᓐᓄᑦ ᓄᓇᐅᑉ ᐊᑐᕐᑕᐅᒍᑎᒋᒋᐊᓕᖏᓐᓄᓕᖓᔪᓂᑦ ᑲᑎᕕᒃ ᓄᓇᖁᑎᖓᓂ, 

ᑲᑎᑦᓱᑎᑦ 7 ᐅᔭᕋᕐᓂᐊᕕᑦᓴᐅᒪᖔᑕ ᖃᐅᔨᓴᕈᒪᔪᑦ ᖃᐅᔨᒋᐊᕐᑕᐅᓂᕐᖁᑦ ᒪᕐᕉᕕᑦᓱᑎᑦ (ᑐᓴᕐᑎᓯᒋᐊᓪᓚᕈᑎᐅᓛᕐᑐᖅ 

ᑲᑎᖕᖓᓂᕐᒥ). 

 

ᓄᓇᓕᐊᕈᐃᑦ ᐸᕐᓀᕈᑎᖓ, ᐊᖏᓕᒋᐊᕆᓂᖅ ᐸᕐᓀᕈᑎᓂᑦᑐᓂᑦ ᐱᓪᓗᑯᒋᐊᓕᑎᒍᓪᓗ ᐃᑲᔪᕐᓯᒍᑏᑦ 

 ᐱᓪᓗᑯᒋᐊᓕᑎᒍᑦ ᐃᑲᔪᕐᓯᔭᐅᔪᕕᓂᑦ ᐅᑯᐊ: 

o ᑲᖏᕐᓱᐊᓗᑦᔪᐊᖅ, ᑰᑦᔪᐊᕌᐱᒃ, ᖁᐊᕐᑕᖅ, ᑲᖏᕐᓱᔪᐊᖅ ᓴᓪᓗᐃᓗ ᓄᓀᑦ ᖃᐅᔨᓴᕐᑕᐅᓱᑎᑦ ᓄᐊᑦᓯᓱᑎᓗ 

ᖃᐅᔨᒪᔭᐅᒋᐊᓕᓐᓂᑦ ᓄᑖᓂᑦ ᐱᕙᓪᓕᐊᑕᐅᕕᑦᓴᓂᑦ ᐃᓂᓂᑦ; 

o ᑰᑦᔪᐊᕌᐱᒻᒥ ᐸᕐᓀᓯᒪᒍᑎᒻᒪᕆᐅᑉ ᐱᒋᐊᕐᑕᐅᓚᐅᕐᑎᓇᒍ ᑲᑎᖕᖓᓂᖓ; 

o ᖁᐊᕐᑕᖅ ᖃᕆᑕᐅᔭᑎᒍᑦ ᑲᑎᖕᖓᖃᑎᐅᓐᓂᖁᑦ ᓯᑦᑎᒻᐱᕆ 1ᒥ ᐃᓚᐅᔪᓕᒫᓗ ᐅᖄᒍᑎᖃᕐᓱᑎᑦ ᓯᕗᓂᕐᒥ 

ᐱᕙᓪᓕᐊᑕᐅᒧᑦᓭᑦ ᓯᐅᕋᑦᓴᕕᑦᓴᖃᑦᓯᐊᖏᓐᓂᒥᓗ ᐅᖄᒍᑎᖃᕐᓱᑎᑦ; 

 ᑲᖏᕐᓱᒃ ᑖᕗᖓᐅᓕᒍᓐᓇᑐᓂᑦ ᓄᓇᐅᑉ ᐊᑐᕐᑕᐅᓂᑦᓴᖓᓄᑦ ᐸᕐᓀᕈᑎᒃ ᐱᓇᓱᑦᑕᐅᔪᖅ: 

o ᑲᑎᖕᖓᓂᖃᕐᓂᖁᑦ ᐅᑯᐊᖑᑦᓱᑎᑦ ᐅᑭᐅᕐᑕᑐᒥ ᓄᓇᓕᖓ ᓄᓇᒥ ᑎᒍᒥᐊᕐᑎᐅᓗ ᑭᒡᒐᑐᕐᑎᖏᑦ, 

ᑐᓴᕐᑎᑕᐅᓐᓂᖁᑦ ᐱᓇᓱᑦᑕᐅᔪᒥᒃ ᓄᐃᑕᐅᓂᑦᓴᖓᓂᓗ ᓄᓇᓕᒻᒥ ᐊᐅᓚᑦᓯᔨᐅᓂᕐᒧᑦ ᑲᑎᖕᖓᔨᑦᓴᓂᑦ; 

o ᓄᐊᑕᐅᓐᓂᖁᑦ ᑐᑭᓯᒪᔭᐅᒋᐊᓖᑦ ᑭᓯᑕᐅᑦᓱᑎᓗ ᖃᐅᔨᓴᕐᑎᓄᑦ 3ᓂᑦ ᐊᑦᔨᒋᖕᖏᑐᓂᑦ ᓯᕗᓂᕐᒥ 

ᐊᖏᓕᒋᐊᕐᑕᐅᔪᑦᓴᓕᐊᕕᓃᑦ ᐃᓚᒋᔭᐅᑎᓪᓗᒋᑦ ᓄᓇᓕᒻᒥ ᐊᐅᓚᑦᓯᓂᕐᒧᑦ ᑲᑎᖕᖓᔨᖏᑦ; 

o ᑰᖓᓂ ᑲᖏᕐᓲᑉ ᐆᑦᑐᕋᐅᑎᒃ ᐱᓇᓱᑦᑕᐅᔪᖅ ᑲᔪᓯᓕᕐᑎᑕᐅᒍᑎᑦᓴᖓᓂᑦ ᑲᖏᕐᓲᑉ ᓄᓴᓕᖓᑕ 

ᐸᕐᓀᓯᒪᒍᑎᒻᒪᕆᖓᓂᑦ 

 ᐅᖄᖃᑎᒋᔭᐅᓐᓂᖁᑦ MAMH-ᑯᓄᑦ ᑯᐯᒃᓕᒫᒥ ᖃᓄᐃᓗᕈᑎᑦᓴᓕᐅᕐᓂᓄᑦ ᕿᒥᕐᕈᒋᐊᓪᓛᑕᐅᓂᑦᓴᖏᓐᓂᑦ ᑯᐯᒃᒥ 

ᓄᓇᐅᑉ ᐊᑐᕐᑕᐅᓂᖏᓐᓄᑦ ᐱᖁᔭᖓᓂᑦ, ᐃᓚᐅᑎᓪᓗᒋᑦ ᐊᓯᑦᔨᒋᐊᕐᑕᐅᔪᑦ ᑲᑎᕕᒃ ᐱᖁᔭᖓᓂᑦᑐᑦ ᓄᓇᐅᑉ 

ᐊᑐᕐᑕᐅᓂᑦᓴᖏᓐᓄᓕᖓᔪᑦ ᐊᓪᓚᑕᐅᒪᒍᑎᖏᑦ; 

 ᐱᓇᓱᑦᑕᐅᕗᑦ ᐊᖏᓕᒋᐊᕐᑕᐅᓂᑦᓴᖏᑦ ᓄᓀᑦ ᐅᑯᓇᓂ ᓄᓇᓕᓐᓂ: ᑲᖏᕐᓱᐊᓗᑦᔪᐊᖅ, ᖁᐊᕐᑕᖅ, ᐳᕕᕐᓂᑐᖅ, 

ᑰᑦᔪᐊᖅ, ᐃᓄᒃᔪᐊᒃ. 
 

ᔨᐅᒪᑎᒃ 

 ᐊᑐᑦᓯᐊᕈᓐᓇᒐᔭᕐᒪᖔᑦ ᖃᐅᔨᓴᕐᑕᐅᓂᕐᖁᖅ ᒥᕝᕕᖓ ᐅᓕᑦᑕᓂᐅᔭᓕᐅᑉ ᒥᕐᖑᐃᓯᕐᕕᖓᓂ; 

 ᓄᓇᓕᐊᕈᕐᓂ ᐱᓇᓱᑦᑕᐅᔪᑦᓴᓕᕆᓂᕐᒧᑦ ᐱᒍᑦᔨᕕᖓᓂ ᐱᓇᓱᖃᑎᖃᕐᓂᖁᑦ ᓄᓇᖕᖑᐊᓕᐅᕐᓱᑎᑦ ᓄᓇᓕᐅᑉ 

ᐃᓪᓗᒪᕆᖁᑎᖏᓐᓂᑦ, ᑕᒪᓐᓇ ᐱᓇᓱᑦᑕᐅᔪᖅ ᐱᔭᕆᐊᑭᓪᓕᑎᕆᓐᓂᖁᖅ ᖃᓄᐃᓗᕈᓯᐅᒋᐊᓕᓐᓄᑦ ᑮᓇᐅᔦᓕᕿᓕᕆᑎᑦ 

ᓯᕗᓂᕐᒥ ᐃᓪᓗᒪᕆᑦᑖᕆᔭᐅᒐᔭᕐᑐᓂᑦ; 
 

 ᑲᑐᑦᔨᖃᑎᖃᕐᓱᑎᑦ ᑐᕐᖃᑕᕐᕕᖓᓂᒃ ᐃᑯᒪᓕᐅᕐᓂᒧᑦ ᓄᓇᒥᓗ ᐱᑦᓴᖑᒍᓐᓇᑐᓕᕆᓂᕐᒧᑦ ᐊᑦᔨᒍᐊᑎᒍᑦ 

ᓱᑯᑦᓯᐊᓂᕐᒪᖔᑕ ᖃᐅᔨᓴᕐᓂᖁᑦ ᓄᓇᓕᖏᓐᓂ ᐅᖓᕙᐅᑉ ᓯᑦᔭᖓᓂᑦᑐᓂᑦ; 

 ᓄᓇᖕᖑᐊᓕᐅᕐᑐᕕᓃᑦ ᐅᑯᓂᖓ: 

o ᑐᕐᓱᔪᖅ ᒥᕐᖑᐃᓯᕐᕕᖓ;  

o ᓄᓇᓕᐅᑉ ᓄᓇᖕᖑᐊᖏᑦ ᐅᑯᐊ: ᐊᑯᓕᕕᒃ, ᑲᖏᕐᓱᔪᐊᖅ, ᑲᖏᕐᓱᒃ, ᑰᑦᔪᐊᖅ ᖁᐊᕐᑕᓗ;;  

o ᙯᑐᕈ ᑯᐯᒃᑯᑦ ᐱᓇᓱᕝᕕᖓᑕ ᐃᓪᓗᖓᓂ ᐃᕗᔨᕕᒻᒥ;  

o ᐃᑯᐊᓪᓚᑎᑦᓯᑌᓕᓂᕐᒧᑦ ᑐᖕᖓᕕᖓᓂᒃ ᖃᒥᑎᕆᔨᒃᑯᑦ ᑰᑦᔪᐊᒥ; 

 ᓄᐊᑕᕕᓃᑦ ᓱᑯᑦᓯᐊᓐᓂᖏᑦ ᑲᒻᐱᕆᐊᓐ ᑕᓯᖓ ᑲᓂᐊᐱᔅᑯᓗ ᑕᓯᖓ ᐊᑦᔨᒋᖕᖏᓂᖏᓐᓂᑦ ᓄᓇᓂᑦ ᖃᐅᔨᓴᕐᓂᒧᑦ 

 ᑲᑐᑦᔨᖃᑎᖃᕐᓂᖁᑦ ᓇᐅᓕᒫᑦ ᐊᑦᑕᓀᑦᑐᒥᒋᐊᖃᕐᓂᖏᓐᓄᑦ ᐱᒍᑦᔨᕕᖓᓄᑦ ᐊᐅᓚᑕᐅᓂᖏᓐᓄᑦ ᓄᑖᑦ ᐃᓪᓗᒪᕇᑦ 

ᑭᓯᑦᓯᒍᑎᓕᐅᕐᑕᐅᑎᓪᓗᒋᑦ ᐅᑭᐅᕐᑕᑐᒥ ᓄᓇᓕᖓᓂ; 

 ᐃᑲᔪᕐᓯᓂᕐᖁᑦ ᐅᑭᐅᕐᑕᑐᒥ ᓄᓇᓕᖓᓂ ᐊᑯᓕᕕᒻᒥ ᑭᓯᑦᓯᒍᑎᓕᐅᕐᑕᕕᓃᑦ ᐋᕐᕿᒋᐊᕐᑕᐅᑎᓪᓗᒋᑦ; 

 ᑲᑐᑦᔨᖃᑎᒌᓐᓂᖁᑦ ᓄᓇᓕᓕᒫᒥ ᑎᒥᐅᔪᐃᓗ ᓄᑖᒥᒃ ᖃᕆᑕᐅᔭᒧᔦᑦᓱᑎᑦ ᐃᓪᓗᒪᕆᓐᓂᑦ ᒪᑭᑕᒋᕐᑐᓂᑦ ᓄᓇᓕᒻᒥ. 
 

5. ᓴᐳᒻᒥᔭᐅᔪᑦ ᓄᓀᑦ 
 

20% ᓴᐳᒻᒥᔭᐅᔪᑦ ᓄᓀᑦ 

 ᑲᑎᖕᖓᓂᖃᕐᓂᖁᑦ ᑲᔪᓯᓕᕐᑎᑕᐅᓂᖓᓄᑦ ᑲᑎᖕᖓᔩᑦ ᐊᑦᔨᒋᖕᖏᑐᓂᑦ ᐊᖏᖃᑎᒌᒍᑎᓂᑦ ᓴᐅᒻᒥᔭᐅᒍᑎᑦᓴᖏᓐᓂᑦ 

ᑲᒻᕆᐱᐊᓐ ᑕᓯᖓ  / ᓇᓯᑲᐸᐅ ᑕᓯᖓ /ᕗᐊᑦ ᒪᑭᓐᔨ (ᒐᔅᑫᑭᓂᔅ) ᓄᓇᖏᑦ: ᐊᓪᓚᓯᒪᔪᖕᖑᑎᑦᓱᒋᑦ ᐊᖏᕐᑕᐅᑎᑦᓱᒋᑦ 

ᐱᓇᓱᑦᑕᐅᔪᑦᓴᓂᑦ ᐸᕐᓀᑕᐅᒪᒍᑎᖏᑦ ᑲᔪᓯᓕᕐᑎᑕᐅᓂᑦᓴᖏᓐᓂᑦ ᐃᓗᓕᖏᓐᓂᑦ ᑐᓂᒪᒍᑎᐅᔪᓂᑦ 

ᐅᔭᕋᕐᓂᐊᓂᕐᒧᓕᖓᔪᓂᑦ ᐊᒻᒪᓗ ᕿᒥᕐᕈᓱᑎᑦ ᖃᓄᐃᓕᖓᒋᐊᓪᓚᒍᑎᐅᒍᓐᓇᑐᐃᑦ ᐃᒪᕐᒧᑦ ᐃᑯᒪᓕᐅᕈᑎᐅᒍᓐᓇᑐᐃᑦ 

ᐱᕙᓪᓕᐊᑕᐅᒍᑎᒋᒍᓐᓇᑕᖏᓐᓂᑦ; 

 ᑐᓂᔭᐅᓐᓂᖁᑦ ᑭᖑᓪᓕᐹᒥ ᐱᓇᓱᑦᑕᕕᓂᕐᓂᑦ ᑐᓴᕐᑎᓯᒍᑎᖏᑦ ᑐᕐᖃᑕᕐᕕᖓᓄᑦ ᓇᐹᕐᑐᓕᕆᓂᕐᒥ, ᐆᒪᔪᓕᕆᓂᕐᒥ 

ᒥᕐᖑᐃᓯᕐᕕᓕᕆᓂᕐᓄᓗ ᑐᖕᖓᕕᖃᕐᓱᑎᑦ ᑖᕗᖓᐅᓕᒍᓐᓇᑐᓂᑦ ᓇᐹᕐᑐᐃᑦ ᑲᒪᒋᔭᐅᓂᑦᓴᖏᓐᓂᑦ ᐸᕐᓀᕈᑎᖓᓂ 

ᐊᕐᕌᒍᒋᓐᓂ 2020-2021; 

 ᑲᒻᕆᐱᐊᓐ ᑕᓯᖓ  / ᓇᓯᑲᐸᐅ ᑕᓯᖓ /ᕗᐊᑦ ᒪᑭᓐᔨ (ᒐᔅᑫᑭᓂᔅ) ᓄᓇᖏᓐᓂᑦ ᖃᐅᔨᒪᒍᑎᑦᓴᓂᑦ ᓄᓇᒥ ᐱᓇᓱᑦᑎᓗᒋᑦ 

ᑐᑭᓯᒪᔭᐅᒍᑎᖏᑦ: 

o ᑫᐊᔨᒃᑯᑦ ᑮᓇᐅᔭᖃᕐᑎᓯᓐᓂᖁᑦ ᓇᔅᑳᐱᒃᑯᓂᑦ ᑲᒐᒐᑦᓯᑲᒪᔅᒥ ᑲᔪᓯᓕᕐᑎᑕᐅᒍᑎᑦᓴᖏᓐᓂᑦ ᐱᓇᓱᑦᑕᐅᓂᖓ; 

o ᖃᐅᔨᓴᕐᑕᐅᓂᕐᖁᑦ ᓄᓇᒥ ᐆᒪᔪᖏᑦ ᖃᐅᔨᓴᕐᑕᐅᔪᒥ ᓄᓇᒥ ᐱᓇᓱᑦᓱᑎᑦ ᑫᐊᔨᒃᑯᑦ ᕿᒥᕐᕈᓱᑎᑦ ᐊᑦᔨᒋᖕᖏᑐᓂᑦ 

ᐆᒪᔪᓂᑦ ᓱᑯᑦᓯᐊᓂᓐᓂᖏᓐᓂᓗ. 
 

30% ᐅᑭᐅᕐᑕᑐᒥ ᓴᐳᒻᒥᔭᐅᔪᑦ ᓄᓀᑦ 

 ᑐᓂᔨᓐᓂᖁᑦ ᑫᐊᔨᒃᑯᑦ ᖃᓄᐃᓕᖓᒍᓯᕐᒥᓂᒃ ᐅᓐᓂᑑᑎᓕᐊᒥᓂᓗ ᐱᑦᔪᑎᓕᓐᓂᑦ ᖃᐅᔨᒋᐊᕐᕕᖃᓚᐅᕋᑎᒃ 

ᑐᓂᔨᒍᑎᒋᒍᒫᕐᓂᐊᑕᒥᓂᒃ ᐅᓐᓂᑑᑎᓕᐊᑦᓴᒥᓂᑦ ᐅᑭᐅᕐᑕᑐᒥ ᓴᐳᒻᒥᔭᐅᔪᑦᓴᓂᑦ ᓄᓇᓂᑦ 

ᖃᓄᐃᓗᕈᓯᒋᒐᔭᕐᑕᖏᓐᓂᑦ, ᑐᕌᒐᖃᕐᑐᐃᑦ 30%ᓂᑦ ᐸᕐᓀᕈᑎᖓ ᐅᑭᐅᕐᑕᑐᒧᓕᖓᔪᑦ ᓄᓇᖁᑎᖓᓂ. 

6. ᒥᕐᖑᐃᓯᕐᕕᓭᑦ ᐱᓇᓱᑦᑕᐅᔪᑦ 
 

ᒥᕐᖑᐃᓯᕐᕕᓴᖓ ᐃᓗᐃᓕᖅ 

 ᓇᓗᓀᕐᓯᓗᑎᑦ ᒥᕝᕕᐅᒍᓐᓇᕋᔭᕐᑐᓂᑦ ᐃᓗᐃᓕᖅ ᒥᕐᖑᐃᓯᕐᕕᓴᖓᓂᑦ; 

 ᑕᑯᓂᐊᕐᓗᑎᑦ ᕿᒥᕐᕈᓗᑎᓗ ᒥᕝᕕᐅᒍᓐᓇᕋᔭᕐᑐᓂᑦ ᐃᓄᐃᑦ ᖃᖓᑦᑕᔫᖏᑦᑕ ᐱᓇᓱᑦᑎᖏᓗ ᐃᓗᐃᓕᖅ 

ᒥᕐᖑᐃᓯᕐᕕᓴᕐᕕᖓᓂ ᕿᒥᕐᕈᓗᑎᑦ ᒥᕝᕕᐅᒍᓐᓇᕋᔭᕐᑐᓂᑦ; 

 ᐱᐅᓯᑦᓯᐊᖑᔪᓂᑦ ᐊᑑᑎᔭᐅᒋᐊᓕᓐᓂᑦ ᑕᑯᑦᓴᐅᑎᑦᓯᓗᑎᑦ ᑎᒻᒥᐊᓂᑦ ᑫᑉ ᒍᓪᔅᑕᓐᖁᓪᒻ ᓴᓂᐊᓂᑦᑐᓂᑦ; 

ᓴᕐᕿᒋᐊᖕᖓᒍᑎᓕᐊᕕᓂᖅ ᑐᓴᕐᑎᓯᒍᑎᐅᓛᕐᑐᖅ ᒥᕐᖑᐃᓯᕐᕕᓴᐅᑉ ᑲᑎᖕᖓᔨᖏᓐᓄᑦ ᑭᖑᓪᓕᒥ ᑲᑎᖕᖓᓂᖃᓕᕐᒥᐸᑕ. 
 

7. ᒥᕐᖑᐃᓯᕐᕖᑦ 
 

ᐃᓘᓐᓇᒍᑦ 

 ᐃᓱᒪᒋᑦᓱᒍ ᑭᖑᕙᕐᑐᖅ ᐅᒃᑯᐃᑕᐅᓂᖓ ᓄᓇᖁᑎᖓᓂ ᐳᓚᕋᕐᑐᓄᑦ ᐅᓄᕐᑐᑦ ᖃᓂᒻᒪᖃᑦᑕᑐᕕᓂᐅᑎᓪᓗᒋᑦ, 

ᓄᓇᕕᒻᒥ ᒥᕐᖑᐃᓯᕐᕕᖏᑦ ᓯᕗᓪᓕᐅᔨᓐᓂᖁᑦ ᓱᖃᑦᓯᒍᑎᖃᕐᑎᓯᓗᑎᑦ ᓄᓇᕕᒻᒥᐅᓂᑦ (ᐃᓅᓱᑦᑐᐃᑦ, ᐃᓗᕐᕈᓯᒥ 

ᓄᐃᑕᑎᑦᓯᓂᕐᒧᑦ ᒪᙯᕝᕖᑦ, ᐃᓄᑐᙯᑦ, ᐃᓕᓐᓂᐊᑏᑦ, ᐃᒻᒥᓂᕿᑦᓱᑎᑦ ᐳᓚᕋᕐᑐᑦ, ᐊᑯᓂᖕᖏᑐᒥᒃ ᒪᙯᑦᑎᓯᓃᑦ, 

ᐊᓯᖏᓪᓗ); 

 ᐅᐱᕐᖔᒥ ᐱᒋᐊᕐᑎᑕᐅᔪᕕᓃᑦ ᓄᓇᕕᒻ ᒦᑐᓄᑦ ᐳᓚᕋᕐᑐᓄ ᔪᓓ 19ᒥ; 

 ᐃᓕᓐᓂᐊᕆᐊᓪᓚᑎᑦᓯᓂᕐᖁᑦ ᑯᐯᒃᑯᑦ ᐆᒪᔪᓕᕆᔨᖏᑦ ᐆᒪᔪᓕᕆᔨᓕᒫᓂᑦ ᓄᑕᐅᓯᓕᕐᑕᐅᑦᓱᑎᑦ ᐃᓕᑕᕆᔭᐅᒍᑎᖏᑦ 

ᐆᒪᔪᓂᑦ ᓴᐳᒻᒥᔨᐅᓂᕐᒧᑦ ᐃᑲᔪᕐᑎᖏᑦ; 

 ᐱᓇᓱᑦᑎᑖᕆᔭᐅᓐᓂᖁᑦ 8 ᐃᓕᓐᓂᐊᑏᑦ ᐊᒻᒪᓗ 1 ᐱᓇᓱᑦᑎᐅᒋᐅᕐᓴᑐᖅ ᐅᐱᕐᖔᖑᑎᓪᓗᒍ; 

 ᐊᓪᓚᓯᒪᔪᑦ 60 ᐅᖓᑖᓄᕐᑐᑦ ᓄᓇᓕᒻᒥ ᐃᑲᔪᕐᑎᐅᒍᒪᔪᑦ ᐊᑐᐃᓐᓇᐅᕗᑦ ᐃᑲᔪᕐᓯᔪᑦᓴᐅᓱᑎᑦ ᓄᓇᕕᒻᒥ 

ᒥᕐᖑᐃᓯᕐᕕᖏᑦᑕ ᐱᓇᓱᑦᑎᖏᓐᓂᑦ ᑖᒃᑯᐊ ᓄᐊᑕᕕᓃᑦ ᓄᓇᓕᓐᓂ. 
 

ᐱᖑᐊᓗᐃᑦ 

 ᐊᐅᒡᒍᓯ ᐱᒋᐊᕐᖃᒥᑐᐃᓐᓇᐅᖏᓐᓇᑎᓪᓗᒍ, 45ᖑᓐᓂᖁᑦ ᐳᓚᕋᕐᑐᕕᓃᑦ ᒥᕐᖑᐃᓯᕐᕕᒧᑦ ᐊᒻᒪᓗ 56 

ᐳᓚᕋᕐᑐᓕᕆᕕᓕᐊᕐᓱᑎᑦ ᑕᒡᒐᓂ ᑐᓴᕐᑎᓯᒍᑎᓕᐊᕕᓃᑦ ᐅᓪᓗᖁᑎᖏᓐᓂᑦ; 

 ᐳᓚᕋᕐᑐᑦ ᒥᕐᖑᐃᓯᕐᕕᒧᑦ ᐃᓚᖃᕐᓂᖁᑦ ᐳᕕᕐᓂᑐᒥᐅᓂᑦ ᐳᕐᑐᓂᓕᓐᓂᑦ 5ᓂ, ᑲᖏᕐᓱᔪᐊᒥ ᐅᐱᕐᖔᒥ 

ᒪᙯᑦᑎᑕᐅᔪᖁᑎᖏᑦ ᐊᒻᒪᓗ ᐱᓇᓱᐊᕈᓯᐅᑉ ᓈᓂᖓᓂ ᐳᓚᕋᕐᑐᑦ ᐊᒻᒪᓗ ᐃᓄᑐᙯᑦ ᖁᐊᕐᑕᒥ ᑲᖏᕐᓱᔪᐊᒥᓗ 

ᐱᓯᒪᔪᑦ; 

 ᐱᓇᓱᑦᑎᑖᕐᓂᖁᑦ 3ᓂᑦ ᐅᐱᕐᖔᒥ ᐱᓇᓱᑦᑎᐅᓂᐊᕐᑐᓂᑦ ᐃᓕᓐᓂᐊᑎᓂᑦ; 

 20 ᐃᓄᐃᑦ ᓄᓇᓕᒻᒥᐅᑦ ᐱᓇᓱᑦᑎᐅᒍᒪᓐᓂᖁᑦ ᐃᓚᐅᑎᓪᓗᒋᑦ ᐃᓄᑐᙯᑦ; 

 ᐱᓇᓱᑦᑎᖏᑦ 15 ᓄᓇᓕᒻᒥᐅᑦ ᐃᓅᓱᑦᑐᖏᑦ ᑲᑎᒪᓂᐊᕈᓯᖃᕐᑎᑕᐅᓐᓂᖁᑦ ᓄᓇᓕᒻᒥ ᐱᕈᕐᑐᖏᓐᓂᑦ 

ᐃᓕᓐᓂᐊᑎᑕᐅᑦᓱᑎᑦ ᓘᑲᓯ ᓇᑉᐹᓗᒻᒧᑦ; 

 ᒥᕐᖑᐃᓯᕐᕕᐅᑉ ᐱᓇᓱᑦᑎᓕᒫᖏᑦ ᐊᒥᓱᒐᓓᓗ ᓄᓇᓕᒻᒥᐅᑦ ᐃᓄᐃᑦ ᐊᓪᓓᓗ ᑌᓂᒃᑯᑦ ᐱᖕᖑᐊᕈᓯᖏᓐᓂᑦ 

ᐱᖕᖑᐊᕆᐅᕐᓴᑎᑕᐅᓐᓂᖁᑦ ᐅᑦᑐᕿ ᑕᕐᕿᐊᐱᒻᒧᑦ ᐱᓃᓇ ᓴᕐᐯᓚᖕᒧᓗ, ᑫᐊᔨᒃᑯᑦ ᐱᖕᖑᐊᑐᓕᕆᓂᕐᒧᑦ 

ᐱᓇᓱᑦᑎᒋᓐᓄᒃ; 

 ᒥᕝᕕᐅᒍᓐᓇᕋᔭᕐᑐᓂᑦ ᕿᒥᕐᕈᓂᕐᖁᑦ ᖁᓕᒥᒎᓕᑎᒍᑦ ᔪᓓ 12ᖑᑎᓪᓗᒍ ᒥᕝᕕᒋᔭᐅᒋᐊᓪᓚᕈᓐᓇᕋᔭᕐᑐᓂᑦ 

ᑲᑐᑦᔨᖃᑎᖃᕐᓱᑎᑦ ᐃᓄᐃᑦ ᖃᖓᑦᑕᔪᖏᑦᑕ ᐱᓇᓱᑦᑎᖏᓐᓄᑦ. ᒥᕝᕕᒋᔭᐅᔪᖅ ᕿᒥᕐᕈᔭᐅᓐᓂᕆᕗᖅ 

ᐸᕐᓀᕈᑎᐅᓂᐊᕐᓱᑎᑦ ᑲᓇᑕᒥ ᐊᐅᓚᐅᑎᓕᕆᓂᕐᒧᑦ ᐱᖁᔭᖏᓐᓂ ᒪᓕᒍᓐᓇᓯᒐᓱᐊᒧᑦ; 

 ᔪᓓ 12-14, ᒥᕐᖑᐃᓯᕐᕕᒥ ᐱᓇᓱᑦᑏᑦ ᐃᑲᔪᕐᑎᖏᓗ ᒪᓇᕐᓱᓕᓕᐊᕐᓂᖁᑦ ᐃᓪᓗᓕᐅᕆᐊᕐᑐᓱᑎᑦ ᓱᒃᑯᓯᒪᔪᓂᓗ 

ᐋᕐᕿᓱᐃᒋᐊᕐᑐᓱᑎᑦ; 

 ᐊᕙᑎᒥᒃ ᐃᑉᐱᒋᔭᖃᕐᓂᒧᑦ ᐱᓇᓱᓐᓂᖁᖅ ᓴᐳᒻᒥᒐᓱᓐᓂᒧᑦ ᐃᓕᓐᓂᐊᑎᑦᓯᒍᑎᑦᓴᓕᐅᕐᓂᒧᓗ ᐱᓇᓱᑦᑎᖓ 

(ᐃᒪᑦᓯᐊᖑᒻᒪᖔᑦ, ᐃᒪᐅᑉ ᐳᕐᑐᓂᖓ, ᓯᓚᐅᑉ ᐊᓯᑦᔨᐸᓪᓕᐊᓂᖓ, ᐃᒪᐅᑉ ᓂᓪᓕᓇᕐᓂᖓ); 

 ᐊᕙᑎᓕᕆᔨᒃᑯᑦ ᑲᓇᑕᒥ ᒪᓇᕐᓱᓕᓕᐊᕐᓂᖁᑦ ᔪᓓ 28ᒥ ᓱᒃᑯᓯᒪᔪᒥᒃ ᐋᕐᕿᓱᐃᒋᐊᕐᑐᓱᑎᑦ ᓯᓚᓐᓂᐊᕈᑎᒥᒃ; 

 ᒥᕐᖑᐃᓯᕐᕕᐅᑉ ᑲᑎᖕᖓᔨᖏᑦ ᑲᑎᖕᖓᓂᕐᖁᑦ ᑲᖏᕐᓱᔪᐊᒥ ᔪᓂ 8ᖑᑎᓪᓗᒍ. 

ᑰᕈᕐᔪᐊᖅ 

 ᐊᐅᒡᒍᓯᐅᑉ ᐱᒋᐊᕐᓂᖓᓂᓱᓕ, 8ᖑᓐᓂᖁᑦ ᐳᓚᕋᕐᑐᑦ ᒥᕐᖑᐃᓯᕐᕕᒧᑦ ᐊᓐᒪᓗ 37 ᐳᓚᕋᕐᑐᓕᕆᕕᓕᐊᕐᓱᑎᑦ ᑕᒡᒐᓂ 

ᑐᓴᕐᑎᓯᒍᑎᐅᑉ ᐅᓪᓗᖁᑎᖓᓂ; 

 ᐱᓇᓱᑦᑕᐅᔪᖅ YES-ᑯᓄᑦ ᑯᑦᔪᐊᒥ ᑲᖏᕐᓱᐊᓗᑦᔪᐊᒥᓗ ᐃᓅᓱᑦᑐᖏᑦ ᖁᕐᓗᑐᐊᕐᔪᓕᐊᕐᓯᒪᓐᓂᖁᑦ; 

 ᓱᒃᑯᓯᒪᔪᕐᓂᐊᑕᐅᓐᖁᑦ ᑰᕈᕐᔪᐊᑉ ᒪᙯᕝᕕᖓᓂ ᖁᓪᓕᖓᓂᑦᑐᖅ; 

 ᒥᕐᖑᐃᓯᕐᕕᐅᑉ ᐅᒥᐊᖓ ᒥᕐᖑᐃᓯᕐᕕᐅᑉ ᐱᓇᓱᑦᑎᖓᓗ ᓄᓇᓕᒻᒥᐅᓗ 2 ᐃᓅᒃ ᐆᒪᔪᐃᑦ ᓴᐳᒻᒥᔨᖓᓗ ᑕᒪᒋᒃ ᐅᒥᐋᒃ 

ᕿᓂᕆᐊᖃᑎᐅᓐᓂᖁᑦ ᐊᓯᐅᒪᔪᒥᒃ ᑯᐯᒃ ᓄᕗᖓᓄᑦ ᓚᐸᑐᐊᒧᓗ ᐅᕐᓱᐊᓗᖃᐅᑎᓂᑦ ᖃᑦᑕᐅᔭᓂᑦ ᓱᒃᑲᓕᔪᒥᒃ 

ᐅᒥᐊᖓᓄᕐᓯᓱᑎᑦ ᕿᓂᕆᐊᕐᑐᕕᓂᕐᓂᑦ ᐊᓯᐅᒪᔪᓂᑦ. ᑲᓕᑦᑐᕕᓃᑦ ᓄᓇᓕᒻᒥᐅᓂᑦ ᓄᓇᕗᕐᒥᐅᑦ ᐅᒥᐊᒋᓐᓂ 

ᐅᑎᓕᕐᓱᑎᑦ; 

 ᐊᕙᑎᒥᒃ ᐃᑉᐱᒋᔭᖃᕐᓂᒧᑦ ᐱᓇᓱᑦᑕᐅᔪᕕᓂᖅ ᓴᐳᒻᒥᓂᕐᒧᑦ ᐃᓕᓐᓂᐊᑕᐅᔪᑦᓴᓂᑦ ᐱᓇᓱᑦᑎᒧ ᐃᓚᖃᕐᓱᓂ 

ᒥᕐᖑᐃᓯᕐᕕᐅᑉ ᐱᓇᓱᑦᑎᖓᓂ ᓄᓇᓕᒻᒥᐅᓂᓗ (ᐅᕐᐱᓂᑦ ᖃᐅᔨᓴᕐᓂᖅ, ᓇᐹᕐᑐᓂᑦ ᑲᑯᕐᑕᓂᑦ ᖃᐅᔨᓴᕐᓂᖅ, ᓯᓚᐅᑉ 

ᐊᓯᑦᔨᐸᓪᓕᐊᓂᖓᓂ ᐃᑉᐱᒋᔭᖃᕐᓂᖅ, ᐃᒪᐅᑉ ᐳᕐᑐᓂᖓᓂᒃ ᓂᓪᓕᓇᕐᓂᖓᓂᓗ, ᐃᒪᑦᓯᐊᖑᓂᖓᓂᒃ, ᐊᓂᐅ 

ᖃᓄᐃᓪᓗᐊᓂᖓᓂᒃ,  ᐅᖓᓯᑦᑐᒥᑦᓱᑎᑦ ᖃᐅᔨᓴᕈᑏᑦ); 

 ᐊᐅᒡᒍᒻ 13-15, ᓯᕗᓪᓕᖓ 3ᓂᑦ ᐱᓇᓱᐊᕈᓯᕐᓂᑦ ᒪᙯᑦᑎᓯᓂᖅ ᖁᕐᓗᑐᐊᕐᔫᑉ ᒪᙯᕝᕕᖓᓄᑦ, 6 ᐳᓚᕋᕐᑏᑦ ᒪᙯᓐᓂᖁᑦ 

ᒥᕐᖑᐃᓯᕐᕕᓕᕆᔨᒥᒃ ᒪᓕᑦᑎᖃᕐᓱᑎᑦ, ᐃᓄᑐᖃᕐᒥᒃ ᐃᒐᔨᒥᓗ; 

 ᐊᐅᒡᒍᓯ 15-20, ᓯᕗᓪᓕᖓ 3ᕕᑦᓱᑎᑦ ᑲᐅᕝᕕᓕᐊᕐᑐᕕᓃᑦ (ᑌᔭᐅᓲᖅ ᐃᐱᕐᕕᓪ) ᒪᙯᑦᑎᓯᓃᑦ 2ᓂᒃ ᒥᕐᖑᐃᓯᕐᕕᐅᑉ 

ᐱᓇᓱᑦᑎᖏᓐᓂᑦ ᒪᓕᑦᑎᖃᕐᓱᑎᑦ ᐊᐅ ᓪᓚᓂᑕᒫᒥᓂ; 

 ᐃᓄᑐᖃᕐᓂᑦ ᐅᒥᐊᒃᑯᑦ ᒪᙯᑦᑎᓯᓐᓂᖁᑦ ᒪᙯᑦᑎᓯᖃᑎᐅᑦᓱᑎᑦ ᖃᕐᒫᐱᒃᑯᓄᑦ; 

 20 ᐅᖓᑖᓂᑦᑐᐃᑦ ᓄᓇᓕᒻᒥᐅᑦ ᐃᑲᔪᕐᑎᐅᒍᒪᓐᓂᖁᑦ ᐃᓚᐅᑎᓪᓗᒋᑦ ᐃᓄᑐᙯᑦ; 

 ᒥᕐᖑᐃᓯᕐᕕᐅᑉ ᑲᑎᖕᖓᔨᖏᑦ ᑲᑎᖕᖓᓂᕐᖁᑦ ᑲᖏᕐᓱᐊᓗᑦᔪᐊᒥ ᔫᓂ 15ᖑᑎᓪᓗᒍ. 
 

ᐅᓕᑦᑕᓂᐅᔭᓕᒃ 

 6ᖑᓐᓂᖁᑦ ᐳᓚᕋᕐᑐᕕᓃᑦ ᒥᕐᖑᐃᓯᕐᕕᒧᑦ ᑕᒡᒐᓂ ᑐᓴᕐᑎᓯᒍᑎᐅᑉ ᐅᓪᓗᖁᑎᖏᓐᓂ; 

 ᐃᓅᓱᑦᑐᐃᑦ ᓱᑯᐃᔦᓂᕐᒧᑦ ᐱᓇᓱᑦᑎᑕᐅᓂᖃᕐᓂᖁᑦ ᐅᓕᑦᑕᓂᐅᔭᓕᒻᒥ ᐅᓪᓗᓂᑦ 4ᓂᑦ. 6 ᐃᓕᓐᓂᐊᑏᑦ 

ᑲᖏᕐᓱᐊᓗᑦᔪᐊᒥᐅᑦ ᐃᑲᔪᕐᓂᖁᑦ ᐊᕙᑎᒥᒃ ᐃᑉᐱᒋᔭᖃᕐᓂᑯᑦ ᐱᓇᓱᑦᑕᖏᓐᓂᑦ ᐃᓚᐅᔪᕕᓃᑦ ᓴᖃᓕᑭᑖᓂᑦ 

ᖃᐅᔨᓴᕐᓱᑎᑦ, ᐃᒪᑦᓯᐊᒥᒃ ᖃᐅᔨᓴᕐᓱᑎᑦ, ᖁᐱᕐᕈᐊᕈᕐᓂᑦ ᓄᓇᐅᑉ ᐃᑭᐊᓃᓲᓂᑦ ᖃᐅᔨᓴᕐᓱᑎᑦ, ᐃᒍᑦᓴᓂᑦ ᖃᐅᔨᓴᕐᓱᑎᑦ 

ᓴᐳᒻᒥᒐᓱᓐᓂᒧᑦ ᐃᓕᓐᓂᐊᑎᑦᓯᒍᑎᑦᓴᓂᓗ ᐱᓇᓱᑦᑎᖓ ᐳᓚᕋᕐᑐᓕᕆᓂᕐᒥᓗ ᐱᓇᓱᑦᑎᖓ ᐃᓚᐅᓐᓂᖂᒃ; 

 ᒥᕝᕕᐅᒍᓐᓇᕋᔭᕐᑐᓂᑦ  ᕿᒥᕐᕈᓂᕐᖁᑦ ᓄᓇᓂᑦ ᖃᐅᔨᓴᖃᑎᖃᕐᓱᑎᑦ ᐃᓄᐃᑦ ᖃᖓᑦᑕᔪᖏᑦᑕ ᐱᓇᓱᑦᑎᖏᓐᓂᑦ; 

 ᐊᕙᑎᖓ ᐃᑉᐱᒋᔭᐅᓐᓂᖁᖅ ᓴᐳᒻᒥᒐᓱᓐᓂᒧᑦ ᐃᓕᓐᓂᐊᑎᑦᓯᒍᑎᑦᓴᓕᐅᕐᓂᒧᓗ ᐱᓇᓱᑦᑎᖓᓄᑦ; 

 ᒥᕐᖑᐃᓯᕐᕕᐅᑉ ᑲᑎᖕᖓᔨᖏᑦ ᑲᑎᖕᖓᓂᖃᕐᓂᖁᑦ ᑰᑦᔪᐊᒥ ᔫᓂ 17ᖑᑎᓪᓗᒍ. 
 

ᑐᕐᓱᔪᖅ 

 99 ᖑᓐᓂᖁᑦ ᐳᓛᕆᐊᕐᑐᕕᓃᑦ ᒥᕐᖑᐃᓯᕐᕕᒧᑦ ᐊᒻᒪᓗ 46 ᐳᓚᕋᕐᑐᓕᕆᕕᓕᐊᕐᓱᑎᑦ ᑖᒃᑯᓇᓂ ᐅᓪᓗᖁᑎᖏᓐᓂᑦ; 

 ᐱᖓᓱᓂᒃ ᐊᑐᐃᓐᓇᐅᑎᑦᓯᔪᕕᓃᑦ ᐅᓪᓗᖁᑎᖏᓐᓂᑦ ᐳᓛᕆᐊᕐᕕᐅᒍᓐᓇᑐᓂᑦ ᐊᒻᒪᓗ 2ᓂᒃ ᔪᓓᒥ ᓄᓇᕕᒻᒥᐅᓄᑦ; 

 ᐅᒥᕆᕕᓕᐅᕐᑐᕕᓃᑦ ᐳᑦᑕᒍᓐᓇᑐᒥᒃ ᐃᓱᐊᒥ ᓱᒃᑯᖅ ᑰᖓᓂᓗ; 

 ᐱᓇᓱᑦᑎᑖᕐᑐᕕᓃᑦ 3ᓂᑦ ᐃᓕᓐᓂᐊᑎᓂᑦ ᐱᓇᓱᑦᑎᐅᓂᐊᕐᑐᓂᑦ ᐅᐱᕐᖔᒥ, 1 ᐊᓪᓚᑎᓂᒃ ᐱᓇᓱᖃᑎᐅᓂᐊᕐᑎᓗᒍ 

ᐊᒻᒪᓗ 2 ᒥᕐᖑᐃᓯᕐᕕᓕᕆᔨᓂᒃ ᐃᑲᔪᕐᑎᐅᓗᑎᒃ; 

 20 ᐅᖓᑖᓂᓐᓂᖁᑦ ᐃᓄᐃᑦ ᓄᓇᓕᒻᒥᓗᑎᑦ ᐃᑲᔪᕐᑎᐅᒍᒪᔪᕕᓃᑦ ᐃᓄᑐᙯᑦ ᐃᓚᐅᑎᓪᓗᒋᑦ; 

 ᐊᕙᑎᒥᒃ ᐃᑉᐱᒋᔭᖃᕐᓂᖁᑦ ᓱᒃᑯᑎᕆᑦᑌᓕᓂᕐᒧᑦ ᐃᓕᓐᓂᐊᑎᑦᓯᓂᕐᒧᓗ ᐱᓇᓱᑦᑎᖏᑦ ᒥᕐᖑᐃᓯᕐᕕᒥ ᐃᒪᐅᑉ 

ᐳᕐᑐᓂᖓᓂᒃ ᑲᒪᒋᔭᖃᕐᓱᑎᑦ, ᐊᑦᔨᒋᖕᖏᑐᓂᖏᓐᓂᓗ ᖃᐅᔨᓴᕐᓱᑎᑦ ᐃᑲᔪᕐᓯᔭᐅᑦᓱᑎᑦ ᒥᕐᖑᐃᓯᕐᕕᐅᑉ 

ᐱᓇᓱᑦᑎᖏᓐᓄᑦ; 

 ᓄᓇᓕᒻᒥ ᐃᓗᕐᕈᓯᒧᓕᖓᔪᓂᑦ ᐃᑲᔪᕐᑎᓴᖏᑦ ᐱᓇᓱᑦᑎᑖᕆᔭᐅᓐᓂᖁᑦ ᐳᓚᕋᕐᑐᐃᑦ ᓱᒐᑦᓴᖃᓕᐅᒥᑎᒐᓱᑦᓱᒋᑦ. 

ᐱᒍᑦᔨᕕᒻᒥ ᐱᓇᓱᑦᑎᖏᑦ 
 

ᑲᒪᔨᒻᒪᕆᒃ, ᒫᑯᓯ ᕿᓰᖅ, ᑲᖏᕐᓱᔪᐊᖅ, mqisiiq@krg.ca , 819-338-3282 

ᐃᑲᔪᕐᑎᖓ ᑲᒪᔨᒻᒪᕆᐅᑉ, ᑖᕗᖓᐅᓕᒍᓐᓇᑐᓂᑦ ᐱᑦᓴᖑᒍᓐᓇᑐᓕᕆᕕᒻᒥ, ᓯᑎᕙᓐ ᑲᓓᔅ, ᑰᑦᔪᐊᖅ, skleist@krg.ca, ᓃᓂᕐᓗᒍ: 

2356 

ᐃᑲᔪᕐᑎᖓ ᑲᒪᔨᒻᒪᕆᐅᑉ, ᐊᕙᑎᓕᕆᓂᕐᒥ ᓄᓇᓕᕆᓂᕐᓂᓗ, ᕕᕈᓂᒃ ᔦᓪᐯᕐ, ᑰᑦᔪᐊᖅ, vgilbert@krg.ca , ᓃᓂᕐᓗᒍ: 2324 

ᐃᑲᔪᕐᑎᖓ ᑲᒪᔨᒻᒪᕆᐅ, ᒥᕐᖑᐃᓯᕐᕕᐅᑉ ᐊᐅᓚᑕᐅᓂᖏᓐᓂᑦ, ᑲᑕᕆᓐ ᓄᐊᓱ, ᑰᑦᔪᐊᖅ, cnoiseux@krg.ca, ᓃᓂᕐᓗᒍ: 2280 

ᑲᒪᔨᒻᒪᕆᐅᑉ ᐃᑲᔪᕐᑎᖓ, ᒣᑯᓪ ᐱᐊᕋᑦ, ᑰᑦᔪᐊᖅ, mbarrett@krg.ca, ᓃᓂᕐᓗᒍ: 2271 

ᐊᓪᓚᕕᒻᒥ ᐊᑕᐅᑦᓯᑯᓕᕐᑎᓯᔨᒃ, ᒪᓄᒥ ᑯᐊᑕᓐ, ᑰᑦᔪᐊᖅ, magordon@krg.ca, ᓃᓂᕐᓗᒍ: 2411 

ᐊᓪᓚᑏᒃ,  

ᐋᓂ ᔪᐊᓇᓯ ᓄᑲᕐᓯᒃ, ᑰᑦᔪᐊᖅ, ajohannesjr@krg.ca, ᓃᓂᕐᓗᒍ: 2265  
ᒥᐊᕆ ᐋᓐ ᐋᓇᓈᒃ, ᑰᑦᔪᐊᖅ, myannanack@krg.ca, ᓃᓂᕐᓗᒍ: 2392 
 

ᐆᒪᔪᕐᓂᐊᑎᓂᑦ ᐃᑲᔪᕐᓯᒍᑎᖏᑦᑕ ᐱᓇᓱᑦᑕᐅᕕᖓᓂ 

ᐊᑕᐅᑦᓯᑯᓕᕐᑎᓯᔨᒃ, ᐱᐊᑦᓯ ᐴᑎ, ᑰᑦᔪᐊᖅ, bberthe@krg.ca, ᓃᓂᕐᓗᒍ: 2405 

ᐆᒪᔪᕐᓂᐊᑎᓂᒃ ᓄᓇᕕᓕᒫᒧᓕᖓᒧᓂᑦ ᐱᓇᓱᑦᑎᒋᒃ 

ᓘᓯ ᕿᑎᒃ, ᖁᐊᕐᑕᒃ lkritik@krg.ca, 819-492-9056 

ᐱᑕ ᐋᓇᖃᑕᒃ, ᑲᖏᕐᓱᒃ, pannahatak@krg.ca, 819-935-4822 
 

ᐆᒪᔪᓕᕆᔩᑦ ᐊᑕᐅᑦᓯᑯᓕᕐᑎᓯᔨᒃ 

ᒣᑯᓪ ᑳᒧᕋᓐ, ᓴᓪᓗᐃᑦ, mcameron@krg.ca 819-255-8627/8801 ᓃᓂᕐᓗᒍ: 227 
ᐆᒪᔪᓕᕆᔩᑦ 

ᐃᓓᑦᔭ ᐃᑦᑐᒃ, ᑲᖏᕐᓱᐊᓗᑦᔪᐊᖅ, eetok@krg.ca, 819-337-5508 
ᒫᒃ ᑰᑦᑐᒃ ᑐᒧᖕ, ᑰᑦᔪᐊᖅ, mdumont@krg.ca, 819-964-2791 
ᒍᐃᓕ ᑫᓐ, ᑕᓯᐅᔭᖅ, 819-633-5312 

ᔦᐱᑎ ᐋᓇᖃᑕᒃ, ᑲᖏᕐᓱᒃ, zannahatak@krg.ca, 819-935-4571 
ᖁᐊᕐᑕᖅ, ᐃᓐᓄᓯᒪᖕᖕᑐᖅ,   
ᒫᓯᐅ ᐋᕐᖓᒃ, ᑲᖏᕐᓱᔪᐊᖅ, marngak@krg.ca, 819-338-0630 

ᐳᑐᓕᒃ ᑳᒧᕋᓐ, ᓴᓪᓗᐃᑦ, pcameron@krg.ca, 819 255 8801 ext. 231 
ᒫᑯᓯ ᓚᐅᓕᑐᒃ, ᐃᕗᔨᕕᒃ, mnaulituk@krg.ca 819-922-0665 
ᕿᐊᓐᕆ ᐊᓓᑯ, ᐊᑯᓕᕕᒃ, halayco@krg.ca, 819-496-2735 
ᑯᓗ ᐃᔅᑯᐸᕐ ᑐᑲᓚᒃ, ᐳᕕᕐᓂᑐᖅ, ktukalak@krg.ca  
ᔮᓂ ᒣᓇ, ᐃᓄᒃᔪᐊᒃ, jmina@krg.ca, 819-254-8429 
ᓴᓚᒪᓐ ᒫᔅᑎ, ᑰᑦᔪᐊᕌᐱᒃ, smasty@krg.ca, 819-929-9982 
ᐆᒪᔪᓕᕆᔩᑦ ᐃᑲᔪᕐᑎᖏᑦ 

ᓵᓕ ᖁᒫᓗᒃ, ᐅᒥᐅᔭᖅ, ckumarluk@krg.ca, 819-331-7078 
ᑌᕕᒃ ᒪᓚ ᓘᑲᓯ, ᐊᐅᐸᓗᒃ, dlucassie@krg.ca  819-491-7117 

 

ᓄᓇᐅᑉ ᐊᑐᕐᑕᐅᓂᖓ 

ᐊᑕᐅᑦᓯᑯᓕᕐᑎᓯᔨᒃ, ᕗᕋᓐᓯᔅᑯ ᑲᑉᐯ, ᑰᑦᔪᐊᖅ, fcappai@krg.ca ᓃᓂᕐᓗᒍ: 2343 

ᐸᕐᓀᑏᑦ  

ᐃᒥᓕ ᑕᓪᐱ-ᑐᕐ-ᑯᑦ, ᑰᑦᔪᐊᖅ, edturcotte@krg.ca, ᓃᓂᕐᓗᒍ: 2360 

ᔨᕆᒥ ᓗᑉ, ᑰᑦᔪᐊᖅ, jloeub@krg.ca,  ᓃᓂᕐᓗᒍ: 2371 

ᑕᒃᓚᔅ ᑲᓚᓱᖕ, ᑰᑦᔪᐊᖅ, dglasson@krg.ca ᓃᓂᕐᓗᒍ: 2345 

ᐱᓇᓱᑦᑕᒥᒃ ᐊᐅᓚᑦᓯᔨᒃ, ᓯᑎᑭ ᑎᐊᕋ, ᑰᑦᔪᐊᖅ, sdiarra@krg.ca ᓃᓂᕐᓗᒍ: 2341 
ᓄᓇᖕᖑᐊᓕᕆᔨᒃ, ᕕᕆᑎᕆᒃ ᑯᑌᕐ, fcoderre@krg.ca ᓃᓂᕐᓗᒍ: 2281 

ᒥᕐᖑᐃᓯᕐᕕᒥ ᐸᕐᓀᑎᒃ, ᒪᕆᐊᓐ ᕆᑳᕐ, ᑰᑦᔪᐊᖅ, mricard@krg.ca, ᓃᓂᕐᓗᒍ : 2254  

 

ᐊᕙᑎᓕᕆᓂᖅ 

ᐱᓪᓗᑯᒋᐊᓕᑎᒍᕐᑐᓂᑦ ᐱᓇᓱᑦᑏᑦ  

ᑯᓗᑦ ᑌᕈᓯ, ᑰᑦᔪᐊᖅ, cdesroches@krg.ca, ᓃᓂᕐᓗᒍ: 2360 

ᐃᐊᓐ ᓚᐳᐃᓐᑦ, ᓄᓇᕕᒃ, ilapointe@krg.ca 

ᐊᒃᓚᐃ ᐳᓯ-ᑎᓪᒧᔅ, ᑰᑦᔪᐊᖅ,  abtelmosse@krg.ca, ᓃᓂᕐᓗᒍ: 2353  

ᐊᒪᑦ ᑯᑭ, ᑦᔪᐊᖅ, akouki@krg.ca ᓃᓂᕐᓗᒍ: 2316 

ᐱᓇᓱᑦᑕᒥᒃ ᐊᐅᓚᑦᓯᔨᒃ, ᐃᓐᓄᓯᒪᖕᖏᑐᖅ 
ᐱᓇᓱᑦᑎᖏᑦ, ᐱᐊᕐ ᔭᓐᑎᔅ, ᑰᑦᔪᐊᖅ, pgentes@krg.ca ᓃᓂᕐᓗᒍ: 2217, ᐃᓐᓄᓯᒪᖕᖏᑐᖅ 

ᓄᓇᕕᒻᒥ ᐃᓄᐃᑦ ᖃᐅᔨᓴᕐᑕᐅᓂᖏᓐᓄᑦ ᐃᒫᙰᕐᑎᒃ, ᒫᓂᑲ ᓇᓴᒃ, ᑰᑦᔪᐊᖅ, mnashak@krg.ca, ᓃᓂᕐᓗᒍ: 2276 

ᓄᓇᕕᒻᒥ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᓕᖓᔪᓂᑦ ᐃᒫᙰᕐᑎᒃ, ᐋᑕᒻ ᑳᕐᑦᓄᑦ, ᐊᐅᐸᓗᒃ, agardner@krg.ca  
 

ᓄᓇᕕᒻᒥ ᒥᕐᖑᐃᓯᕐᕕᖏᑦ 

ᑐᑭᒧᐊᑦᑎᓯᔨᒃ ᐊᐅᓚᑕᐅᓂᖏᓐᓂᑦ, ᓗᓯ ᑐᕈᐃᓄ, ᑰᑦᔪᐊᖅ, ldrouineau@krg.ca, ᓃᓂᕐᓗᒍ: 2333 
ᐃᓕᓐᓂᐊᕋᑦᓴᓂᑦ ᓱᒃᑯᑕᐅᑎᑦᓯᑌᓕᓂᕐᒧᓗ ᐱᓇᓱᑦᑎᒃ, ᐃᓕᔅ ᕆᐅ-ᐹᑫᑦ, ᑰᑦᔪᐊᖅ, epaquette@krg.ca,  ᓃᓂᕐᓗᒍ: 2335 

ᑲᓚᕋ ᒧᕆᓭᑦ-ᐳᐊᓗ, ᑰᑦᔪᐊᖅ, cmboileau@krg.ca,  ᓃᓂᕐᓗᒍ: 2321 
ᐱᒍᑦᔭᐅᔪᓕᕆᔨᒃ / ᑐᓴᐅᒪᒃᑫᔨᒃ, ᓘᓯ ᐁᐸᕋᖃᒻ, ᑰᑦᔪᐊᖅ, labraham@krg.ca, ᓃᓂᕐᓗᒍ: 2339 
ᐳᓚᕋᕐᑐᓕᕆᔨᒃ; ᐃᓐᓄᓯᒪᖕᖏᑐᖅ 

ᓱᒃᑯᓯᒪᔪᕐᓂᐊᑎᒃ, ᑭᕆᔅᑎᐊ ᐱᑎᔅ, ᑰᑦᔪᐊᖅ, cbettez@krg.ca, ᓃᓂᕐᓗᒍ: 2266 

ᐊᑦᑕᓀᑦᑐᒥᒋᐊᖃᕐᓂᓄᑦ. ᐃᓪᓗᖁᑎᖏᓐᓂᓗ ᐱᓇᓱᑦᑎᒃ; ᐃᓐᓄᓯᒪᖕᖏᑐᖅ 

ᐃᓕᓐᓂᐊᕈᑎᑦᓴᓕᐅᕐᓂᒧᑦ ᐱᓇᓱᑦᑎᒃ; ᐃᓐᓄᓯᒪᖕᖕᑐᖅ 
 

ᐱᖑᐊᓗᐃᑦ ᒥᕐᖑᐃᓯᕐᕕᖓ 

ᑲᒪᔨᒻᒪᕆᒃ, ᒥᐊᕆ ᐋ. ᐱᓗᕐᑑᑦ, ᑲᖏᕐᓱᔪᐊᖅ, mpilurtuut@krg.ca, 819-338-3282 

ᐳᓚᕋᕐᑐᓕᕆᔨᒃ, ᒫᓕ ᑐᑭᕐᕿᒃ, ᑲᖏᕐᓱᔪᐊᖅ, mtukirqi@krg.ca, 819-338-3282  
ᐊᓪᓚᑏᒃ, ᓕᑎᐊ ᑭᐊᑌᓐᓇᒃ, ᑲᖏᕐᓱᔪᐊᖅ, lkiatainaq@krg.ca, 819-338-3282, ᐃᓐᓄᓯᒪᖕᖏᑐᖅ 

ᒥᕐᖑᐃᓯᕐᕕᓕᕆᔩᑦ, ᓄᐊ ᐋᓇᖃᑕᒃ, ᑲᖏᕐᓱᔪᐊᖅ, nannahatak@krg.ca, 819-338-1295, ᐃᓓᑦᔭ ᕿᓰᖅ, ᑲᖏᕐᓱᔪᐊᖅ, 
eqisiiq@krg.ca, 819-338-1295, ᐋᑕᒥ ᑐᓂᖅ, ᑲᖏᕐᓱᔪᐊᖅ, atuniq@krg.ca , 819-338-1295 

 

ᑰᕈᕐᔪᐊᖅ ᐊᒻᒪᓗ ᐅᓕᑦᑕᓂᐅᔭᓕᒃ ᒥᕐᖑᐃᓯᕐᕕᒋᒃ 

ᑲᒪᔨᒻᒪᕆᒃ, ᓵᓕ ᒪᓂᒃ, ᖏᕐᓱᐊᓗᑦᔪᐊᖅ, cmunick@krg.ca, 819-337-5454  

ᐊᐅᓚᑕᐅᓂᖏᓐᓄᑦ ᑐᑭᒧᐊᑦᑎᓯᔨᒃ, ᔮᕆ ᓚᑐᒃ, ᖏᕐᓱᐊᓗᑦᔪᐊᖅ, jleduc@krg.ca, 819-337-5454 
ᐳᓚᕋᕐᑐᓕᕆᔨᒃ, ᓵᓚᑎ ᓯᓄᐹᓪ, ᖏᕐᓱᐊᓗᑦᔪᐊᖅ, sasnowball@krg.ca, 819-337-5454 
ᐊᓪᓚᑏᒃ, ᓯᓯᓕᐊ ᐃᒪᕐᓚᒃ, ᑲᖏᕐᓱᐊᓗᑦᔪᐊᖅ, cemudluk@krg.ca, 819-337-5454,  
ᓯᐊᓯ ᐹᕋᓐ, ᑲᖏᕐᓱᐊᓗᑦᔪᐊᖅ, jbaron@krg.ca, 819-337-5454  

ᒥᕐᖑᐃᓯᕐᕕᓕᕆᔩᑦ, ᑎᐊᕈᓪ ᐃᒪᒃ, ᑲᖏᕐᓱᐊᓗᑦᔪᐊᖅ, demak@krg.ca, 819-337-5454, ᔦᓴᓐ ᐋᓇᓈᒃ, ᑲᖏᕐᓱᐊᓗᑦᔪᐊᖅ, 

jannanack@krg.ca, 819-337-5454, ᕌᓐᑐᓪ ᒧᐊᑲᓐ, ᑲᖏᕐᓱᐊᓗᑦᔪᐊᖅ, rmorgan@krg.ca 819-337-5454 
 

ᑐᕐᓱᔪᖅ ᒥᕐᖑᐃᓯᕐᕕᖓ 

ᑲᒪᔨᒻᒪᕆᒃ, ᓗᐊᕋ ᐃᕐᕈᒥᐊᒃ, ᐅᒥᐅᔭᖅ, lekomiak@krg.ca, 819-331-5454 

ᐊᐅᓚᑕᐅᓂᖏᓐᓄᑦ ᑐᑭᒧᐊᑦᑎᓯᔨᒃ, ᐹᐱ ᐋᓕ ᑐᒃᑐᒃ, ᐅᒥᐅᔭᖅ, btooktoo@krg.ca, 819-331-5454 
ᐳᓚᕋᕐᑐᓕᕆᔨᒃ, ᔮᓱᐊ ᓀᑕᓐ ᑭᑦᓗ, ᐅᒥᐅᔭᖅ, jnkettler@krg.ca, 819-331-5454 

ᐊᓪᓚᑏᒃ , ᓱᕙᑭ ᑐᒃᑐᒃ, ᐅᒥᐅᔭᖅ, stooktoo@krg.ca, 819-331-5454, ᕇᑕ ᑐᒃᑐᒃ, ᐅᒥᐅᔭᖅ, rtooktoo@krg.ca, 819-

331-5454 

ᒥᕐᖑᐃᓯᕐᕕᓕᕆᔩᒃ, ᔮᓱᐊ ᑌᕕᑎ ᓵᓚ, ᐅᒥᐅᔭᖅ, jdsala@krg.ca, 819-331-5454, ᐳᑐᓕᒃ ᑐᒃᑐᒃ, ᐅᒥᐅᔭᖅ, 

ptooktoo@krg.ca, 819-331-5454, ᐃᓐᓄᓯᒪᖕᖏᑐᖅ 

